
ᑕᐅᑐᙳᐊᖅᑕᐅᓂᖓ: 
ᑲᓇᑕᒥ ᐃᓄᐃᑦ 

ᐱᕙᓪᓕᐊᓂᖃᖅᑐᒻᒪᕆᑯᓘᓗᑎᑦ 
ᐃᓕᒌᓕᕐᓂᖏᑎᒍᑦ ᐊᒻᒪᓗ 

ᓇᖕᒥᓂᖅᓱᕋᓱᐊᓕᕐᓂᖏᑎᒋᑦ. 

ᐱᓇᓱᐊᒐᖓ: 
ᐃᓄᐃᑦ ᑕᐱᕇᑦ ᑲᓇᑕᒥ  
ᑲᓇᑕᒥ ᓂᐱᒋᔭᐅᕗᖅ 
ᓴᐳᒻᒥᐅᓯᖅᑕᐅᖁᓪᓗᒋᑦ  

ᐊᒻᒪᓗ ᓯᕗᒧᐊᑦᑎᑕᐅᖁᓪᓗᒋᑦ 
ᐱᔪᓐᓇᐅᑎᖏᑦ ᐊᒻᒪᓗ  

ᐱᔪᒪᓂᖏᑦ ᐃᓄᐃᑦ ᑲᓇᑕᒥ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᑉ ᐊᕕᑦᑐᖅᓯᒪᐅᕐᓂᖓᓂᒃ 
ᖃᐅᔨᓴᕐᓂᕐᒧᑦ ᑐᑭᓯᑎᑦᑎᒋᐊᕐᓂᖅ,  

ᐊᐅᔭᖅ 2021, ᓴᒃᑯᑕᐅᓂᖏᑦ ᓈᓴᐅᑎᓕᒃ 3

ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ 
ᓇᓕᒧᒌᙱᓗᐊᖅᑐᑦ: ᐃᑭᐊᖅᑭᔾᔪᑎᑎᒍᑦ 

ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ



ᐃᓄᐃᑦ ᑕᐱᕇᑦ ᑲᓇᑕᒥ ᒥᒃᓵᓅᖓᔪᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᑭᒡᒐᖅᑐᐃᔨᐅᕗᑦ ᑲᑐᔾᔨᖃᑎᒌᑦ ᑖᒃᑯᓄᖓ ᐃᓄᐃᑦ ᑕᐱᕇᑦ ᑲᓇᑕᒥ 65,000 ᑲᓇᑕᒥ ᐃᓄᖏᖕᓄᑦ, 
ᐊᒥᓲᓂᖏᑦ ᐃᓄᐃᑦ ᓄᓇᖓᓐᓂᒥᐅᑕᐅᔪᑦ, ᐃᓄᐃᑦ ᓄᓇᖓᑦ 51−ᓃᑦᑐᑎᑦ ᓄᓇᓕᖕᓂ ᐃᓄᕕᐊᓗᐃᑦ ᓄᓇᑖᕈᑕᐅᓯᒪᔪᖅ ᐊᕕᑦᑐᖅᓯᒪᓂᖓ 
(ᓄᓇᑦᓯᐊᖅ), ᓄᓇᕗᑦ, ᓄᓇᕕᒃ (ᑯᐸᑭ ᐅᐊᖕᓇᖓ), ᐊᒻᒪᓗ ᓄᓇᑦᓯᐊᕗᑦ (ᓛᕙᑐᐊᕆ ᐅᐊᖕᓇᖓᓂ). ᐃᓄᐃᑦ ᓄᓇᖓᑦ ᑲᓇᑕᑉ ᓄᓇᖓᑕ 
ᐊᖏᓂᖓ ᐊᕝᕙᖓᑕ ᐊᕝᕙᒃᑲᓐᓂᖓᓂᒃ ᐊᖏᑎᒋᓂᖃᕐᒪᑦ ᐊᒻᒪᓗ ᐅᖓᑖᓃᑦᑐᓂ ᐊᖏᓂᖓ 50−ᐳᓴᓐᑎ ᓯᔾᔭᖏᑦ. ᐃᓄᐃᑦ ᑕᐱᕇᑦ 
ᑲᓇᑕᒥ ᑭᒡᒐᖅᑐᐃᓲᖑᕗᑦ ᐱᔪᓐᓇᐅᑎᖏᖕᓂ ᐊᒻᒪᓗ ᐱᔪᒪᔭᖏᖕᓂ ᐃᓄᐃᑦ ᑲᓇᑕᒥ ᐱᓕᕆᐊᖃᖅᖢᑎᑦ ᓂᕈᐊᖅᑕᐅᓯᒪᔪᖃᐅᖅᖢᑎᑦ 
ᐊᐅᓚᑦᑎᔨᖏᑦ ᐋᖅᑭᓱᖅᓯᒪᐅᕐᓂᖏᑦ ᑭᒡᒐᖅᑐᐃᔪᐃᓐᓇᐃᑦ ᑕᒪᐃᓐᓂ ᐃᓄᐃᑦ ᓄᓇᖏᑕ ᐊᕕᑦᑐᖅᓯᒪᓂᖏᖕᓂ. ᐃᓄᐃᑦ ᑕᐱᕇᑦ  
ᑲᓇᑕᒥ ᐊᔭᐅᕆᓲᖑᕗᑦ ᑐᕌᐊᒐᓂᒃ, ᐱᓕᕆᐊᕐᓂᒃ, ᐊᒻᒪᓗ ᐱᔨᑦᑎᕋᕈᑎᓂᑦ ᑲᒪᒋᔭᐅᖁᓪᓗᒋᑦ ᐃᓅᓯᓕᕆᓂᖅ, ᐃᓕᖅᑯᓯᓕᕆᓂᖅ, 
ᓂᕈᐊᖅᑕᐅᓯᒪᔪᓂᓕᕆᖅ, ᐊᒻᒪᓗ ᐊᕙᑎᓕᕆᓂᕐᒧᑦ ᐱᔾᔪᑎᒋᔭᐅᓲᑦ ᐃᓄᖁᑎᑦᑎᓐᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᐅᑯᐊᖑᕗᑦ:  

• ᐃᒃᓯᕙᐅᑕᖅ ᐊᒻᒪᓗ ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒃ, ᐃᓄᕕᐊᓗᐃᑦ ᐊᕕᑦᑐᖅᓯᒪᔪᒥ ᑯᐊᐳᕇᓴᙵ
• ᐊᖓᔪᖅᑳᖅ, ᒪᑭᕕᒃ ᑯᐊᐳᕇᓴᓐ
• ᐊᖓᔪᖅᑳᖅ, ᓄᓇᕗᑦ ᑐᙵᕕᒃ ᑎᒥᖓ
• ᐊᖓᔪᖅᑳᖅ, ᓄᓇᑦᓯᐊᕗᑦ ᒐᕙᒪᖓ

ᖄᖓᒍᒃᑲᓐᓂᖅ ᓂᕈᐊᕈᓐᓇᓲᑦ ᐃᓚᒋᔭᐅᔪᑦ, ᐅᑯᐊ ᓂᕈᐊᕈᓐᓇᙱᒃᑲᓗᐊᖅᑎᓪᓗᒋᑦ ᐃᓚᐅᖃᑕᐅᖏᓐᓇᖃᑦᑕᓲᖑᕗᑦ ᑭᒡᒐᖅᑐᐃᔪᑦ 
ᐃᒃᓯᕙᖃᑕᐅᓲᑦ ᑲᑎᒪᔨᓄᑦ: 

• ᐊᖓᔪᖅᑳᖅ, ᐃᓄᐃᑦ ᓯᓚᕐᔪᐊᕐᒥᐅᑦ ᑲᑎᒪᔨᖏᑦ ᑲᓇᑕᒥ
• ᐊᖓᔪᖅᑳᖅ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ
• ᐊᖓᔪᖅᑳᖅ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ

ᑕᐅᑐᙳᐊᖅᑕᐅᓂᖓ 
ᑲᓇᑕᒥ ᐃᓄᐃᑦ ᐱᕙᓪᓕᐊᓂᖃᖅᑐᒻᒪᕆᑯᓘᓗᑎᑦ ᐃᓕᒌᓕᕐᓂᖏᑎᒍᑦ ᐊᒻᒪᓗ ᓇᖕᒥᓂᖅᓱᕋᓱᐊᓕᕐᓂᖏᑎᒋᑦ.

ᐱᓇᓱᐊᒐᖓ 
ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ ᓂᐱᒋᔭᐅᕗᖅ ᓴᐳᒻᒥᐅᓯᖅᑕᐅᖁᓪᓗᒋᑦ ᐊᒻᒪᓗ ᓯᕗᒧᐊᑦᑎᑕᐅᖁᓪᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ 
ᐱᔪᒪᓂᖏᑦ ᐃᓄᐃᑦ ᑲᓇᑕᒥ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᒥ ᑎᓴᒪᐃᕋᖅᑎᖅ ᖃᐅᔨᓴᕐᓂᕐᒧᑦ ᑐᑭᓯᒋᐊᖅᑎᑦᑎᒍᑎᖏᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᒥ ᑎᓴᒪᐃᕋᖅᑎᖅ ᖃᐅᔨᓴᕐᓂᕐᒧᑦ ᑐᑭᓯᒋᐊᖅᑎᑦᑎᒍᑎᖏᑦ ᖃᐅᔨᓴᓲᖑᕗᑦ ᑭᖑᕙᙱᑦᑐᒃᑯᑦ 
ᐊᑐᐊᒐᓕᕆᓂᕐᒨᖓᔪᓂᑦ ᑐᕌᖓᓂᖃᐅᑦᑎᐊᖅᑐᓂᒃ ᐃᓄᖕᓄᑦ. ᑐᑭᓯᒋᐊᖅᑎᑦᑎᒍᑏᑦ ᐅᐸᓗᖓᐃᔭᖅᑕᐅᓲᖑᕗᑦ ᐃᓄᐃᑦ ᖃᐅᔨᓴᕐᕕᖓᓄᑦ, 
ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᓴᖅᑐᓕᕆᔨᒃᑯᑦ ᐱᓕᕆᕝᕕᖓ, ᐊᔾᔨᖃᐃᓐᓇᖅᑐᓂ ᐱᓕᕆᕝᕕᑉ ᐱᓇᓱᐊᒐᖓᓂᒃ ᖃᐅᔨᓴᖃᑦᑕᓲᑦ ᐊᒻᒪᓗ 
ᕿᒥᕐᕈᓪᓗᑎᑦ ᖃᐅᔨᓵᕆᔭᐅᓪᓗᑎᑦ ᐊᑐᖅᑕᐅᒍᓐᓇᕋᔭᕐᒪᑕ ᐃᑲᔪᖅᑐᖅᑕᐅᓗᑎᑦ ᓯᕗᒧᐊᑦᑎᑕᐅᓂᖏᑦ ᐃᓄᐃᑦ ᓯᕗᓪᓕᐅᑎᖁᔭᖏᑦ. ᐃᓄᐃᑦ 
ᑕᐱᕇᑦ ᑲᓇᑕᒥ ᐊᕐᕌᒍᒥ ᑎᓴᒪᐃᕋᖅᑎᖅᖅ ᖃᐅᔨᓴᕐᓂᕐᒧᑦ ᑐᑭᓯᒋᐊᖅᑎᑦᑎᒍᑎᖏᑦ ᐊᐅᓚᑕᐅᖃᑦᑕᓲᑦ ᐃᓄᐃᑦ ᑕᐱᕇᑦ ᑲᓇᑕᒥ 2020-
2023 ᖃᓄᖅᑑᕈᑎᖓᑎᒍᑦ ᐊᒻᒪᓗ ᖃᓄᐃᓕᐅᕈᑎᖃᕐᓂᐊᕐᓂᕐᒧᑦ ᐸᕐᓇᐅᑎᖓᑎᒍᑦ. 

1ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐊᑐᐃᓐᓇᐅᒪᓂᖏᑦ ᓱᑲᑦᑐᒃᑯᑦ ᐃᑭᐊᖅᑭᔾᔪᑏᑦ ᐃᓄᐃᑦ ᓄᓇᖓᖕᓂ ᑭᖑᕙᓯᔪᒻᒪᕆᐅᕗᖅ ᑲᓇᑕᒥᐅᑕᐃᑦ ᐊᓯᖏᑦ 
ᓯᕗᕙᓯᓐᓂᖅᓴᐅᑎᓪᓗᒋᑦ ᐊᒻᒪᓗᑦᑕᐅᖅ ᑭᖑᕙᓯᑦᑐᒻᒪᕆᐅᓪᓗᓂ ᐊᒥᓱᓂᑦ ᐊᓯᖏᖕᓂᑦ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ 
ᐊᕕᑦᑐᖅᓯᒪᐅᕐᓂᖏᖕᓂᒃ. ᐊᑭᑐᓗᐊᙱᑦᑐᒥᒃ, ᓱᑲᑦᑐᒥᒃ ᐃᑭᐊᖅᑭᔾᔪᑎᖃᕆᐊᖃᓪᓚᕆᑦᑐᑦ ᐃᓄᐃᑦ ᐃᓚᐅᖃᑕ -
ᐅᖁᓪᓗᒋᑦ ᓇᓕᒧᒌᑦᑐᒃᑯᑦ ᐃᓅᖃᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᖃᑦᑕᕐᓗᑎᑦ. ᓄᕙᒡᔪᐊᕐᓇᖅ−19 
ᐊᐃᑦᑑᑖᓘᖃᑦᑕᑎᓪᓗᒍ ᐃᑭᐊᖅᑭᔾᔪᑎᓕᕆᔾᔪᑏᑦ ᐊᑐᖅᑕᐅᓲᖑᓂᖏᑦ ᓇᓕᒧᒌᙱᓗᐊᕐᓂᖏᖕᓂᒃ ᖃᐅᔨᓇᖅᑐᒻᒪ -
ᕆᐅᓯᒪᓕᖅᐳᖅ ᑖᒃᑯᓄᖓ ᐃᓄᐃᑦ ᓄᓇᖓᓐᓂᒥᐅᑕᓄᑦ ᐊᒻᒪᓗ ᑲᓇᑕᒥᐅᑕᕐᓄᑦ ᐊᓯᖏᖕᓄᑦ. ᐃᓄᐃᑦ ᓄᓇᖓᖕᓂ 
ᐊᑐᖃᑦᑕᕐᓂᑯᕕᓂᖏᑦ ᐃᓄᐃᑦ ᐃᓕᓐᓂᐊᕐᓂᖏᑦ ᐊᒻᒪᓗ ᐃᓅᓇᓱᐊᕈᑎᖏᑦ ᑕᑎᖃᓗᐊᓕᖅᓯᒪᓕᖅᑐᑦ 
ᐃᑭᐊᖅᑭᔾᔪᑎᓂᒃ ᐊᑐᕆᐊᖃᕐᓂᖅᓴᐅᓕᕐᓂᖏᖕᓄᑦ ᐊᐃᑦᑑᑖᓘᖃᑦᑕᓕᖅᑎᓪᓗᒍ ᓄᕙᒡᔪᐊᕐᓇᖅ ᓱᑲᑦᑐᒃᑯᑦ 
ᐃᑭᐊᖅᑭᔾ ᔪᑎᖃᙱᑐᒻᒪᕆᐅᓂᖏᖕᓂᒃ ᐊᕕᑦᑐᖅᓯᒪᔪᒥᒃ ᖃᐅᔨᓇᖅᓯᒪᔪᒻᒪᕆᐅᓕᖅᐳᖅ ᐃᓄᖁᑎᑦᑎᓐᓂᒃ 
ᐊᑐᕈᓐᓇᖅᑕᕋᓗᐊᕐᒥᖕᓂᒃ ᐊᑐᕈᓐᓇᖃᑦᑕᙱᒻᒪᑕ ᐃᑭᐊᖅᑭᔾᔪᑎᓂᒃ ᓱᑲᑦᑐᓂᑦ ᐱᑕᖃᙱᓗᐊᒧᑦ. ᐃᑭᐊᖅᑭᔾᔪᑎᓄᑦ 
ᑲᓱᖅᓯᒪᓂᖅ ᐃᑲᔪᖅᑐᐃᓂᖃᓲᖑᖕᒪᑦ ᐃᓕᓐᓂᐊᕇᕈᑕᐅᔪᓐᓇᓲᖑᓪᓗᓂ, ᑮᓇᐅᔭᓕᐅᕋᓱᐊᖅᑎᑦᑎᒍᑕᐅ ᔪᓐᓇᒻᒪ -
ᕆᖦᖢᓂ, ᐊᒻᒪᓗ ᐱᐅᓯᕚᓪᓕᖅᑎᑦᑎᓯᒪᓲᖅ ᐱᔨᑦᑎᕋᕈᑎᓂᑦ ᐊᑐᕐᓗᑎᑦ ᓲᕐᓗᒃ ᐋᓐᓂᐊᖅᑕᐃᓕᒪᓂᖅ, ᐊᕕᑦᑐᖅᓯᒪᔪᒥᒃ 
ᐱᔨᑦᑎᕋᕈᑏᑦ ᐊᒃᓱᕈᕐᓇᑐᒻᒪᕆᐅᑎᓪᓗᒋᑦ ᐱᓗᐊᖅᑐᒥᒃ. 

ᐊᑐᐃᓐᓇᐅᒪᙱᓗᐊᕐᓂᖏᑦ ᓱᑲᑦᑐᒃᑯᑦ ᑲᓱᖅᓯᒪᓂᖏᑦ ᐃᑭᐊᖅᑭᔾᔪᑎᓄᑦ ᐃᓄᐃᑦ ᓄᓇᖓᖕᓂ ᐊᕕᑦᑐᖅᓯᒪᔪᒥᒃ 
ᐊᑲᐅᒍᓐᓃᑎᑦᑎᓯᒪᓲᖅ ᐊᒻᒪᓗ ᑭᒡᓕᖃᓕᖅᑎᑦᑎᓲᖅ ᐅᕝᕙᓘᓐᓃᑦ ᐊᔪᕐᓇᓕᖅᑎᑦᑎᓲᖅ ᖃᕋᓴᐅᔭᕐᓂᑦ 
ᐊᑐᖅᑕᐅᓂᖏᖕᓂᒃ ᑕᑎᖃᐅᖅᑐᓂᑦ ᓱᑲᑦᑐᒃᑯᑦ ᐃᑭᐊᖅᑭᔾᔪᑎᓂᒃ. ᑲᓇᑕᒥ ᒐᕙᒪᑐᖃᒃᑯᑦ ᐊᑐᐊᒐᖓᑦ ᐊᒻᒪᓗ 
ᑮᓇᐅᔭᓂᑦ ᐊᑐᖃᑦᑕᕐᓂᖏᑦ ᐱᐅᓯᕚᓪᓕᖅᑎᑦᑎᒍᑕᐅᓇᓱᐊᓲᑦ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᖕᓂᒃ ᐃᓄᐃᑦ 
ᓄᓇᖓᖕᓂ ᐊᑐᖔᖅᑎᑦᑎᓇᓱᐊᓲᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᑲᓱᕈᓐᓇᕐᓂᖏᖕᓂᒃ ᑕᑎᖃᓕᕐᓗᑎᑦ, ᖃᕆᑕᐅᔭᒃᑯᑦ 
ᑲᓱᖅᓯᒪᒍᓐᓇᕐᓂᖏᖕᓂᒃ ᐃᑭᐊᖅᑭᔾᔪᑎᓄᑦ ᓇᓕᒧᒌᒍᓐᓃᑎᑦᑎᖔᓲᖑᓪᓗᑎᑦ ᐃᓄᐃᑦ ᓄᓇᖓᖕᓂᒥᐅᑦ ᐊᒻᒪᓗ 
ᑲᓇᑕᒥᐅᑕᐅᔪᑦ.  ᐱᔨᑦᑎᕋᕈᑎᒋᔭᐅᔪᑦ ᐃᑭᐊᖅᑭᔾᔪᑎᓂᑦ ᐊᑐᐃᓐᓇᐅᒪᑎᑦᑎᓲᑦ ᐱᔨᑦᑎᕋᖅᑏᑦ ᐃᓄᐃᑦ ᓄᓇᖓᖕᓂ 
ᑕᐃᒪᐃᓐᓂᖓᓄᑦ ᓱᒃᑲᐃᓂᖅᓴᐅᓲᖅ, ᑕᑎᒋᔭᒃᓴᐅᓗᐊᕌᓗᒐᓂ, ᐊᒻᒪᓗ ᐊᑭᑐᔪᒻᒪᕆᐅᓕᖔᖅᖢᓂ. 

ᐊᕐᕌᒎᕋᑖᖅᑐᓂᑦ, ᒐᕙᒪᑐᖃᒃᑯᑦ ᐱᐅᓯᕚᓪᓕᖅᑎᑦᑎᓂᐊᕐᓂᕋᖅᓯᒪᔫᒐᓗᐊᑦ ᖃᕆᑕᐅᔭᒃᑯᑦ ᓱᑲᑦᑐᒃᑯᑦ ᐃᑭᐊᖅᑭᔾ -
ᔪᑎᓂᑦ ᑕᒪᐃᓐᓄᑦ ᑲᓇᑕᒥᐅᑕᓕᒫᕐᓄᑦ ᐊᒻᒪᓗ ᑮᓇᐅᔭᓂᑦ ᐊᑐᖅᓯᒪᓂᑰᓕᖅᖢᑎᑦ ᐃᑭᐊᖅᑭᔾᔪᑎᑎᒍᑦ 
ᑲᓱᖅᓯᒪᓂᐊᕐᒪᑕ. 2019−ᖑᑎᓪᓗᒍ, ᑲᓇᑕᒥ ᒐᕙᒪᑐᖃᒃᑯᑦ ᓴᒃᑯᐃᓚᐅᖅᓯᒪᕗᑦ ᑲᓇᑕᒥ ᐃᑭᐊᖅᑭᔾᔪᑎᓄᑦ 
ᑲᓱᖅᓯᒪᓂᕐᒧᑦ ᖃᓄᖅᑑᕈᑎᒥᒃ ᐊᒻᒪᓗ ᑐᓴᖅᑎᑦᑎᓚᐅᖅᓯᒪᓪᓗᑎᑦ ᐊᖏᔪᓂᑦ ᓄᑖᕐᓂᑦ ᑮᓇᐅᔭᓂᑦ ᐊᑐᕐᓂᐊᕐᒪᑕ 
ᐱᐅᓯᕚᓪᓕᖅᑕᐅᖁᓪᓗᒍ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᐊᕐᒪᑕ ᑲᓇᑕᓕᒫᕐᒥ, ᐱᖃᓯᐅᑎᓪᓗᒋᑦ ᑕᒪᐃᓐᓄᑦ 
ᐊᑐᖅᑕᐅᒐᔭᖅᑐᖅ ᐃᑭᐊᖅᑭᔾᔪᑎᓄᑦ ᑮᓇᐅᔭᖃᕐᕕᖓᓂᒃ. ᑭᓯᐊᓂᓕ, ᓱᖅᑯᐃᓇᙱᑦᑎᐊᕐᒪᑦ ᖃᓄᐃᑦᑐᓂᑦ 
ᐊᑦᑐᐃᓂᖃᕐᓂᐊᕐᒪᖔᑕ ᑕᒪᒃᑯᐊ ᐱᓕᕆᐊᑦ ᐃᓄᐃᑦ ᓄᓇᖓᖕᓂ.  

ᑖᓐᓇ ᐊᕐᕌᒍᒥ ᐊᕕᑦᑐᖅᓯᒪᔪᑎᒍᑦ ᐅᖃᓕᒫᒐᑦ ᓴᖅᑭᖅᑎᑕᐅᓲᑦ ᖃᐅᔨᓴᕐᓂᕐᒧᑦ ᑐᑭᓯᑎᑦᑎᒋᐊᕈᑎᖏᑦ ᓇᓗᓇᐃᔭ -
ᐃᓯᒪᕗᑦ ᖃᓄᐃᑦᑐᓪᓚᑦᑖᖑᖕᒪᖔᑕ ᐃᑭᐊᖅᑭᔾᔪᑎᓂᑦ ᐊᑐᕈᓐᓇᕐᓂᖏᑦ ᐃᓄᐃᑦ ᓄᓇᖓᖕᓂ ᐊᒻᒪᓗ 
ᖃᐅᔨᓴᖅᓯᒪᓪᓗᓂ ᓯᕗᓂᒃᓴᒥ ᐱᖁᑎᕐᔪᐊᑦ ᓇᑉᐸᖅᑕᐅᔭᕆᐊᖃᕋᔭᖅᑐᑦ ᓇᓕᒧᒌᓕᖅᑎᑕᐅᖁᓪᓗᒋᑦ ᖃᕆᑕᐅᔭᒃᑯᑦ 
ᐃᑭᐊᖅᑭᔾᔪᑎᑎᒍᑦ ᓇᓕᒧᒌᙱᓐᓂᖓ ᐃᓄᐃᑦ ᓄᓇᖓᖕᓂᒥᐅᑦ ᐊᒻᒪᓗ ᑲᓇᑕᒥᐅᑕᐅᔪᑦ. ᓄᓇᕐᔪᐊᕐᒥ ᐊᑐᖅᑕᐅᓲᑦ 
ᐊᑐᕋᒃᓴᐅᒐᔭᖅᑐᑦ ᐅᖃᐅᑕᐅᓯᒪᕗᑦ ᐊᒻᒪᓗ ᐊᔾᔨᒌᙱᓐᓂᖏᑦ ᖃᐅᔨᓴᖅᑕᐅᓯᒪᓂᖏᑦᑕ ᐅᖃᖅᓯᒪᓪᓗᑎᑦ ᑲᓇᑕᑉ 
ᐅᓪᓗᒥᐅᔪᖅ ᐃᑭᐊᖅᑭᔾᔪᑎᓄᑦ ᑲᓱᖅᑕᕈᑎᖏᑦᑕ ᖃᓄᖅᑑᕈᑎᖓᓂᒃ. 

 

ᑐᑭᓯᑎᑦᑎᒋᐊᙵᐅᑎᖏᑦ



2 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑏᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖓᖕᓂ   
ᑲᓇᑕ ᖁᑦᑎᓂᖅᐹᖑᓂᕋᖅᑕᐅᖃᑕᐅᕗᖅ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᖃᑎᒌᖕᓂᖏᑦ ᐊᒻᒪᓗ 
ᐱᕙᓪᓕᐊᔪᓕᕆᓂᖅ ᓄᓇᓕᕐᔪᐊᖑᔪᓂᑦ ᐃᓄᐃᑦ ᐊᒥᓲᓂᖏᑦ ᑲᓱᖅᓯᒪᑦᑎᐊᖅᖢᑎᑦ ᐃᑭᐊᖅᑭᔾᔪᑎᓄᑦ, 
ᐊᒻᒪᓗᑦᑕᐅᖅ ᐃᑭᐊᖅᑭᔾᔪᑏᑦ ᓱᑲᑦᑐᑦ ᐊᑐᐃᓐᓇᐅᒪᓂᖏᑦ ᐃᓄᖏᖕᓄᑦ. ᐃᒪᓐᓇᐸᓗᒃ 41% ᑲᓇᑕᒥ ᐃᓄᐃᑦ 
ᐊᒥᓲᓂᖏᑦ ᑲᓱᖅᓯᒪᓂᖃᖅᑐᑦ ᐃᑭᐊᖅᑭᔾᔪᑎᓄᑦ ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᒋᔭᐅᔪᑦ ᐅᖄᓚᐅᑎᑎᒍᑦ 
ᑲᓱᖅᓯᒪᔾᔪᑕᐅᔪᓐᓇᕈᑎᖏᑎᒍᑦ ᐊᑭᓕᖅᓱᖅᑕᐅᓲᑦ ᑕᖅᑭᑕᒫᑦ, ᑲᐃᕗᒃᑯᑦ, ᐃᒐᓚᐅᔭᐃᑦ ᐊᕐᕈᔭᐃᑦ, ᐅᕝᕙᓘᓐᓃᑦ 
ᐃᑭᐊᖅᑭᔾᔪᑏᑦ ᐅᐊᔭᖃᙱᑦᑐᑦ.1 ᑲᓇᑕ ᖁᑦᑎᓐᓂᖃᖅᑎᑕᐅᕗᖅ ᑎᓴᒪᐅᔪᖅᑐᒋᔭᐅᓪᓗᓂ ᑖᒃᑯᓇᓂ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᖃᑎᒌᖕᓂᖏᑦ ᐊᒻᒪᓗ ᐱᕙᓪᓕᐊᔪᓕᕆᓂᖅ ᓄᓇᓕᕐᔪᐊᖑᔪᓂᑦ ᐋᖅᑭᒃᓯᒪᔪᓄᑦ 
ᐃᑭᐊᖅᑭᔾᔪᑎᓄᑦ ᐊᑭᓕᖅᓱᐃᖃᑦᑕᓲᑦ ᑕᖅᑭᑕᒫᑦ ᑎᓴᒪᐅᔪᖅᑐᒋᔭᐅᓪᓗᑎᑦ ᓈᓴᖅᑕᐅᓯᒪᔪᑦ ᐊᒥᓲᓂᖏᑦ ᐃᓄᐃᑦ 
ᑲᓇᑕᒥ ᐊᒻᒪᓗ ᐃᑭᐊᖅᑭᔾᔪᑎᓂᑦ ᐊᑐᓲᑦ, 37 ᐃᓄᖏᑦ ᑕᒪᐃᓐᓂ 100 ᐊᑐᕈᓐᓇᓲᑦ ᖃᕆᑕᐅᔭᒃᑯᑦ ᐱᔪᓐᓇᖅᖢᑎᑦ 
ᐅᖓᑖᓃᑦᑐᓄᑦ 25 ᓴᙱᓂᓖᑦ ᐊᖏᓂᖏᑦ ᑎᑦᑕᖅ ᐊᑕᐅᓯᖅ (Mbps).2  

ᐃᑭᐊᖅᑭᔾᔪᑏᑦ ᐃᓄᐃᑦ ᓄᓇᖓᖕᓂ, ᐊᔾᔨᒋᙱᑕᖓ ᖃᐅᔨᓗᒍ, ᐊᑐᕋᒃᓴᐅᕙᙱᑦᑐᑦ ᐊᒥᓱᓄᑦ ᐃᓄᖕᓄᑦ 
ᐱᔾᔪᑎᒋᔭᐅᓗᐊᖅᖢᓂ ᐊᑭᑐᓗᐊᖅᑐᐊᓘᖕᒪᑦ. ᐊᑭᖏᑦ ᐃᒡᓗᖁᑎᒋᔭᐅᔪᓄᑦ ᐊᑐᕈᓐᓇᕐᓗᓂ ᓱᑲᑦᑐᒥᒃ 
ᐱᔨᑦᑎᕋᕈᑕᐅᔪᓂᑦ ᐊᑐᐃᓐᓇᐅᒪᓲᖏᑦ ᐊᔾᔨᒌᙱᑦᑐᒡᒍᑕᐅᓪᓗᑎᑦ ᓲᕐᓗᒃ $95 ᑕᖅᑭᑕᒫᑦ ᐊᑭᓕᖅᑕᐅᕙᖦᖢᑎᑦ 
ᐃᑭᐊᖅᑭᔾᔪᑎᓄᑦ ᓄᓇᑦᓯᐊᕗᒻᒥ3 ᑎᑭᖦᖢᒍ $150 ᑕᖅᑭᑕᐅᒫᑦ ᓄᓇᕕᒻᒥ ᐊᒻᒪᓗ ᓄᓇᕗᒻᒥ.4 ᓱᑲᓐᓂᖅᐹᑦ 
ᐱᔨᑦᑎᕋᕈᑏᑦ ᑕᒫᓂ ᐊᕕᑦᑐᖅᓯᒪᔪᒥ ᐊᙳᑎᓯᒪᙱᒻᒪᕆᑉᐳᑦ 50 Mbps ᖃᕆᑕᐅᔭᒃᑯᑦ ᐱᓗᑎᑦ ᐊᒻᒪᓗ 10 Mbps 
ᖃᕆᑕᐅᔭᒃᑯᑦ ᐊᐅᓪᓚᑎᑦᑎᓇᓱᐊᕐᓗᓂ, ᑎᑎᕋᖅᑕᐅᓲᑦ ᐃᒪᓐᓇ 50/10 Mpbs, ᑕᒪᐃᓐᓂ ᑎᑭᑕᐅᓇᓱᐊᖅᑐᑦ 
ᓱᑲᓐᓂᖏᑦ ᐊᑐᕋᒃᓴᐅᑎᑕᐅᓂᐊᕐᓂᕋᖅᑕᐅᓯᒪᔪᑦ ᑲᓇᑕᒥ ᒐᕙᒪᑐᖃᒃᑯᓐᓄᑦ.  

ᒪᓕᖦᖢᒋᑦ 2017−ᒥ ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑕᐅᓂᖏᑦ ᐊᐱᖅᓱᖅᑕᐅᓪᓗᑎᑦ, 68%−ᖑᔪᑦ ᐃᓄᐃᑦ 
ᐃᒡᓗᒥᐅᑕᐅᔪᑦ ᐃᓄᐃᑦ ᓄᓇᖓᖕᓂ ᐊᑐᕈᓐᓇᓲᑦ ᐃᑭᐊᖅᑭᔾᔪᑎᓂᑦ ᐊᖏᕐᕋᖏᖕᓂ ᐊᔾᔨᒋᙱᑦᑐᒋᓪᓕ 91%-ᖑᔪᑦ 
ᐃᓄᐃᑦ ᐃᒡᓗᒥᐅᑕᐅᖃᑎᒌᑦᑐᑦ ᐃᓄᐃᑦ ᓄᓇᖓᑕ ᓯᓚᑖᓂᕐᒥᐅᑕᐅᔪᑦ.  ᐃᓄᐃᑦ ᐃᒡᓗᒥᐅᑕᐅᖃᑎᒌᑦᑐᑦ ᐃᓄᐃᑦ 
ᓄᓇᖓᖕᓂ ᐃᑭᐊᖅᑭᔾᔪᑎᖃᙱᑦᑐᑦ ᐊᖏᕐᕋᖏᖕᓂ, 54.5%−ᖑᔪᑦ ᓇᓗᓇᐃᖅᓯᓚᐅᖅᓯᒪᕗᑦ ᐊᑭᑐᓗᐊᕐᓂᖏᖕᓂᑦ, 
10.2% ᓇᓗᓇᐃᖅᓯᓚᐅᖅᓯᒪᕗᑦ ᓱᓇᒃᑯᑖᖃᙱᓗᐊᕐᒪᑕ, ᐊᒻᒪᓗ 2.9% ᓇᓗᓇᐃᖅᓯᓚᐅᖅᓯᒪᕗᑦ ᐊᑐᐃᓐᓇ -
ᐅᒪᙱᓐᓂᖏᑦ ᐱᔨᑦᑎᕋᕈᑏᑦ ᐱᔾᔪᑕᐅᓂᕋᖅᑕᐅᓪᓗᑎᑦ ᐊᑐᕈᓐᓇᙱᓐᓂᖏᖕᓂ ᐃᑭᐊᖅᑭᔾᔪᑎᓂᑦ.6  ᐊᔾᔨᒋᙱᑦᑐ -
ᓂᒋᓪᓕ, 2018-ᖑᑎᓪᓗᒍ, 94%-ᖑᔪᑦ ᑲᓇᑕᒥᐅᑕᐅᔪᑦ ᐊᖏᕐᕋᖏᖕᓂ ᐃᑭᐊᖅᑭᔾᔪᑎᒥᒃ ᐊᑐᖃᑦᑕᖅᓯᒪᓂᕋᖅᐳᑦ, 
ᐊᒻᒪᓗ ᑕᐃᒃᑯᐊ ᐃᑭᐊᖅᑭᔾᔪᑎᖃᙱᑦᑐᑦ, 28%−ᖑᔪᑦ ᓇᓗᓇᐃᖅᓯᓚᐅᖅᓯᒪᕗᑦ ᐊᑭᑐᓗᐊᕐᓂᖏᖕᓂᑦ, 19% 
ᓇᓗᓇᐃᖅᓯᓚᐅᖅᓯᒪᕗᑦ ᓱᓇᒃᑯᑖᖃᙱᓗᐊᕐᒪᑕ, ᐊᒻᒪᓗ 8% ᓇᓗᓇᐃᖅᓯᓚᐅᖅᓯᒪᕗᑦ ᐊᑐᐃᓐᓇᐅᒪᙱᓐᓂᖏᑦ 
ᐱᔨᑦᑎᕋᕈᑏᑦ ᐱᔾᔪᑕᐅᓂᕋᖅᑕᐅᓪᓗᑎᑦ ᐊᑐᕈᓐᓇᙱᓐᓂᖏᖕᓂ ᐃᑭᐊᖅᑭᔾᔪᑎᓂᑦ ᐊᖏᕐᕋᖏᖕᓂ.7 

ᐃᑭᐊᖅᑭᔾᔪᑎᓄᑦ ᑲᓱᖅᓯᒪᔪᑦ ᐃᓄᐃᑦ ᓄᓇᖓᖕᓂ ᓱᒃᑲᐃᓗᐊᓲᖑᕗᖅ ᐊᒻᒪᓗ ᑕᑎᒋᔭᒃᓴᐅᒐᓂ, ᐊᒻᒪᓗ 
ᐱᐅᒍᓐᓃᖅᑎᑕᐅᓲᖑᓪᓗᓂ ᓯᓚᒧᑦ ᐊᒻᒪᓗ ᓱᓇᒃᑯᑖᕈᓘᔭᖏᑦ ᐱᐅᒍᓐᓃᕐᓂᖏᖕᓄᑦ ᐊᒃᓱᕈᕐᓇᕈᑕᐅᓕᓲᑦ. ᐅᓗᒃᕼ -
ᐊᖅᑑᖅ ᐃᓄᕕᐊᓗᐃᑦ ᐊᕕᑦᑐᖅᓯᒪᓂᖓᓂᒃ, ᓄᓇᑦᓯᐊᖅ ᐃᑭᐊᖅᑭᔾᔪᑎᖃᓚᐅᖅᓯᒪᙱᓐᓂᕗᑦ ᑎᓴᒪᐅᔪᖅᑐᓄᑦ 
ᐅᓪᓗᓄᑦ ᖃᐅᒻᒪᖅᑯᑎᖏᑦ ᖃᒥᑦᑐᕕᓂᐅᖕᒪᑕ ᕖᕝᕗᐊᕆ ᓄᙳᖏᖕᓂ 2021−ᖑᑎᓪᓗᒍ. ᑕᒪᒃᑯᐊ ᖃᐅᒻᒪᖅᑯᑏᑦ 
ᖃᒥᙵᑎᓪᓗᒋᑦ ᐊᑦᑐᐃᓂᖃᓚᐅᖅᓯᒪᕗᖅ ᑮᓇᐅᔭᓕᕆᔾᔪᑎᓂᒃ ᐊᒻᒪᓗ ᐊᑭᓕᒃᓴᓂᒍᓐᓇᐅᑎᓂᑦ ᐊᑐᕐᓗᑎᑦ 
ᓂᐅᕕᕋᓱᐊᖅᑎᓪᓗᒋᑦ, ᓄᓇᓕᒻᒥᐅᑕᐅᔪᓪᓗ ᐊᑭᓖᒍᓐᓇᐃᓪᓕᓪᓗᑎᑦ ᓂᕿᓂᑦ ᐊᒻᒪᓗ ᒑᓯᒥᒃ. 8 ᐃᓄᐃᑦ ᓄᓇᖓᖕᓂ 
ᐃᓅᕕᑐᐊᖅ ᑕᐃᑲᓂ ᐃᓄᕕᐊᓗᐃᑦ ᓄᓇᑖᕐᕕᖓᑕ ᐊᕕᑦᑐᖅᓯᒪᓂᖓ ᑲᓱᖅᓯᒪJᑑᕗᑦ ᑲᓇᑕᒥ ᐃᒐᓚᐅᔭᐃᑦ 
ᐊᕐᕈᔭᐃᑦ ᐃᑭᐊᖅᑭᔾᔪᑎᓄᑦ ᑕᐃᒃᑯᑎᒎᓇᖅ ᒪᑭᐊᓐᔨ ᕚᓕ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖓᑎᒍᑦ 
ᓴᓇᔭᐅᓚᐅᖅᓯᒪᓪᓗᓂ 2017−ᖑᑎᓪᓗᒍ. ᐊᑐᕈᓐᓇᕐᓗᓂ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑕᐅᔪᓐᓇᖅᑐᓂᑦ 
ᓄᑖᕐᒥᒃ ᐅᑭᐅᖅᑕᖅᑐᒥ ᑲᓱᖅᓯᔨᖏᑎᒍᑦ, ᓄᓇᓕᖕᓂ ᐃᑭᐊᖅᑭᔾᔪᑎᓄᑦ ᐱᔨᑦᑎᕋᖅᑏᑦ ᐱᔨᑦᑎᕋᓲᑦ ᐃᓅᕕᒻᒥ, 
ᑭᒡᓕᖃᙱᑦᑐᓂᑦ ᐃᑭᐊᖅᑭᔾᔪᑎᖃᖅᑎᑦᑎᔪᓐᓇᓲᑦ 2020-ᖑᑎᓪᓗᒍ ᓯᕗᓪᓕᖅᐹᑦᑎᐊᒥ ᓄᓇᓕᐅᔪᒧᑦ ᐱᔨᑦᑎᕋᕈᓐ -
ᓇᓕᓚᐅᖅᓯᒪᕗᑦ. ᐃᑭᐊᖅᑭᔾᔪᑎᓄᑦ ᐱᔨᑦᑎᕋᖅᑏᑦ ᐱᔨᑦᑎᓲᑦ ᐊᓯᖏᖕᓄᑦ 50−ᓄᑦ ᓄᓇᓕᐅᔪᓄᑦ ᐃᓄᐃᑦ 
ᓄᓇᖓᖕᓂ ᑕᑎᖃᓗᐊᓲᖑᕗᑦ ᑖᒃᑯᓂᖓᑐᐊᖅ ᐊᖏᓂᖏᑦ ᐃᑭᐊᖅᑭᔾᔪᑏᑦ ᒪᓕᖦᖢᒋᑦ ᐊᑐᖅᑐᐊᖅᑕᐅᓲᑦ 
ᐊᓯᖏᖕᓄᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᐃᑭᐊᖅᑭᔾᔪᑎᖃᖅᑎᑦᑎᔨᖏᖕᓂᑦ.   



3ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᑐᓴᐅᒪᖃᑎᒌᒍᑎᓄᑦ ᐱᔨᑦᑎᕋᕈᑏᑦ ᐊᐅᓚᑕᐅᓲᖑᕗᑦ ᒐᕙᒪᑐᖃᒃᑯᓐᓄᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᓲᖑᓪᓗᑎᑦ ᑲᓇᑕᒥ. ᑲᓇᑕᒥ ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ 
ᑲᒥᓴᙱᑦ ᒐᕙᒪᑐᖃᒃᑯᑦ ᑎᒥᖁᑎᒋᕚ ᑲᒪᒋᔭᖃᖅᑐᑦ ᐊᐅᓚᑦᑎᓗᑎᑦ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐱᔨᑦᑎᕋᕈᑎᓂᑦ 
ᑕᐃᒃᑯᑎᒎᓇᖅ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐱᖁᔭᖓᑎᒍᑦ. 2016-ᖑᑎᓪᓗᒍ, ᑖᒃᑯᐊ ᓈᓚᐅᑎᓕᕆᔨᒃᑯᑦ− 
ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ ᑲᒥᓴᙱᑦ ᐋᖅᑮᓚᐅᖅᓯᒪᔪᑦ ᑕᒪᐃᓐᓄᑦ ᐱᔨᑦᑎᕋᕈᑎᒋ -
ᔭᐅᓂᐊᖅᑐᑦ ᐱᓇᓱᐊᒐᖏᖕᓂᒃ ᖃᐅᔨᒪᓇᑦᑎᐊᑎᑦᑎᓪᓗᑎᑦ ᐋᖅᑭᒃᓯᒪᔪᑦ ᐃᑭᐊᖅᑭᔾᔪᑏᑦ ᐃᔾᔪᑎᒋᓂᖏᑦ 
ᐱᔨᑦᑎᕋᕈᑎᐅᔪᑦ ᐊᑭᓕᖅᓱᐃᓲᓄᑦ ᐊᑐᕈᓐᓇᕐᓂᐊᕐᒪᑕ ᓱᑲᓐᓂᓖᑦ ᐃᒪᓐᓇᕐᔪᐊᖑᓗᑎᑦ 50 Mbps ᐃᑭᐊᖅᑭᔾᔪᑎᒃᑯᑦ 
ᖃᕆᑕᐅᔭᖏᖕᓄᐊᖅᑕᐅᔪᓐᓇᕐᓗᑎᑦ ᐊᒻᒪᓗ 10 Mbps ᐃᑭᐊᖅᑭᔾᔪᑎᓂᑦ ᐊᑐᕐᓗᑎᑦ ᖃᕆᑕᐅᔭᒃᑯᑦ ᐊᓯᐊᓄᑦ 
ᐊᐅᓪᓛᖅᓯᒍᓐᓇᕐᓗᑎᑦ, ᐊᒻᒪᓗ ᐊᑭᓕᖅᓱᖅᑕᐅᖃᑦᑕᕐᓂᐊᕐᓗᑎᑦ ᑕᒪᒃᑯᐊ ᐱᔨᑦᑎᕋᖅᑏᑦ ᐊᑐᐃᓐᓇᐅᒪᑎᑦᑎᓲ 
ᑭᒡᓕᖃᙱᑦᑐᓂᑦ ᐃᑭᐊᖅᑭᔾᔪᑎᒃᑯᑦ ᐊᒥᓲᓂᖏᖕᓂᒃ ᐱᔪᓐᓇᑎᑦᑎᖃᑦᑕᓲᑦ.9 ᑭᓯᐊᓂᓕ, ᒫᓐᓇᐅᔪᖅ, ᐃᓅᕕᒃ 
ᓄᓇᓕᑑᕗᖅ ᐃᓄᐃᑦ ᓄᓇᖓᖕᓂ ᐊᑐᕈᓐᓇᓲᑦ ᑕᒪᒃᑯᓂᖓ ᐱᔨᑦᑎᕋᕈᑎᐅᔪᓂᑦ.  

ᐱᖃᓯᐅᑎᓐᓇᒍ ᐃᓅᕕᒃ, ᐊᒻᒪᓗ ᑕᐃᒃᑯᐊ ᓄᓇᓖᑦ ᐃᑭᐊᖅᑭᔾᔪᑎᓂᑦ ᐊᑐᐃᓐᓇᐅᒪᕝᕕᐅᙱᑦᑐᑦ, 18 ᓄᓇᓖᑦ 
ᐃᓄᐃᑦ ᓄᓇᖓᖕᓂ ᐃᓱᓕᑦᑕᕐᕕᖃᖅᐳᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓄᑦ/ 
ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖃᖅᑐᓂᒃ 5/1 Mbps ᑐᖔᓂᓘᓐᓃᑦ ᐊᒻᒪᓗ 
27−ᓂᑦ ᐃᓱᓕᑦᑕᕐᕕᓖᑦ ᐃᑭᐊᖅᑭᕕᒃᑯᑦ ᑭᓱᑐᐃᓐᓇᕐᓂᒃ ᐱᓗᑎᑦ ᖃᕆᑕᐅᔭᖏᖕᓅᖅᓯᓇᓱᐊᖅᑎᓪᓗᒋᑦ 
ᓱᑲᓐᓂᖃᖅᑐᓂᑦ 15Mbps.10 ᐃᑭᐊᖅᑭᕕᒃᑯᑦ ᑭᓱᑐᐃᓐᓇᕐᓂᒃ ᐱᓗᑎᑦ ᖃᕆᑕᐅᔭᖏᖕᓄᑦ ᐊᒻᒪᓗ ᖃᕆᑕᐅᔭᖏᖕᓂᒃ 
ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖏᑦ ᐊᔾᔨᒌᑉᐸᙱᑦᑐᑦ ᓄᓇᓕᐅᔪᓂᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ. 
ᐱᖃᓯᐅᑎᓐᓇᒍ ᐃᓅᕕᒃ, ᐃᓱᓕᑦᑕᕐᕕᖏᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓄᑦ/ 
ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᓖᑦ ᐊᑐᐃᓐᓇᐅᒪᔪᑦ ᐃᓄᕕᐊᓗᐃᑦ ᓄᓇᖓᖕᓂ 
ᐊᒻᒪᓗ ᓄᓇᑦᓯᐊᕗᒻᒥ 5/1 Mbps−ᖑᕗᑦ. ᐃᓱᓕᑦᑕᕐᕕᖏᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ 
ᖃᕆᑕᐅᔭᖏᖕᓄᑦ/ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖏᑦᑕ ᓄᓇᕕᒻᒥ ᑐᖔᓃᑦᑐᑦ 
5/1 Mbps.11 ᐅᖃᐅᓯᕆᓗᒍ ᓈᒻᒪᒃᑭᕗᖅ ᑖᒃᑯᐊ ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦ -
ᑐᓕᕆᔨᒃᑯᑦ ᑲᒥᓴᙱᑦ ᒫᓐᓇ ᖁᓖᑦ ᐅᖓᑖᓂ ᐊᕐᕌᒎᓕᖅᑐᓂᑦ ᑕᒪᐃᓐᓄᑦ ᐱᔨᑦᑎᕋᕈᑎᒋᓂᐊᕐᓂᕋᖅᓯᒪᔭᖏᑦ 
ᐱᓇᓱᐊᒐᖏᑦ 2011−ᖑᑎᓪᓗᒍ 5/1 Mbps ᓄᓇᕕᒻᒥ ᐊᑐᐃᓐᓇᐅᒪᑎᑕᐅᓯᒪᓕᕐᒪᑕ ᐊᒻᒪᓗ ᐃᓚᖏᖕᓂᒃ 
ᐃᓄᕕᐊᓗᐃᑦ ᓄᓇᖓᖕᓂ ᐊᒻᒪᓗ ᓄᓇᕗᑦ ᓄᓇᓕᖏᖕᓂ, ᐅᓪᓗᒥᐅᔪᖅ 50/10 Mbps ᑎᑭᓐᓇᓱᐊᕋ -
ᓱᒃᓯᒪᔭᕋᓗᐊᖏᑦ ᐊᑐᐃᓐᓇᐅᒪᑎᓚᐅᖅᓯᒪᙱᑦᑕᖏᑦ ᓱᓕ. ᓇᐃᓈᖅᓯᒪᓂᖏᑦ ᐃᓱᓕᑦᑕᕐᕕᓖᑦ ᐃᑭᐊᖅᑭᔾᔪᑎᑎᒍᑦ 
ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓄᑦ/ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ 
ᓱᑲᓐᓂᓖᑦ ᐊᕕᑦᑐᖅᓯᒪᔪᑎᒍᑦ ᑕᐃᑲᓂ ᑕᑯᒃᓴᐅᑎᑕᐅᕗᑦ ᑭᑉᐹᕆᑦᑐᒡᒍᑕᓕᖕᓂᒃ 1−ᒥ. 



4 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᓱᒃᑲᐃᑦᑐᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓄᑦ/ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ 
ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖏᑕ ᑭᒡᓕᖃᓕᖅᑎᑦᑎᓲᑦ ᖃᕆᑕᐅᔭᒃᑯᑎᒍᑦ ᐊᔪᕐᓇᙱᒍᑎᖏᑦ ᐃᓄᐃᑦ 
ᐃᒡᓗᒥᐅᑕᖏᖕᓄᑦ. ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᑦᑎᐊᖁᕐᓗᒋᑦ ᖃᕆᑕᐅᔭᖏᖕᓅᕐᓗᒋᑦ ᑎᑎᖅᑲᑦ 
ᐅᕝᕙᓘᓐᓃᑦ ᑕᕐᕆᔮᒃᓴᓂᑦ ᑕᐅᑐᒍᓐᓇᕐᓗᑎᑦ ᐊᑕᐅᓯᐅᙱᑦᑐᒥᒃ ᖃᕆᑕᐅᔭᕋᓛᕐᒥᒃ ᖃᕆᑕᐅᔭᕐᒥᓘᓐᓃᑦ 
ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓅᖅᑕᐅᓂᖏᑦᑕ ᓱᑲᓐᓂᖏᑦ ᐅᖓᑖᓃᖁᔭ -
ᐅᔫᒐᓗᐊᑦ 25 Mbps.13 ᑕᒪᓐᓇ ᓱᑲᓐᓂᖓ ᑕᑎᒋᔭᒃᓴᐅᙱᓚᖅ ᐊᑐᐃᓐᓇᐅᒪᓗᓂ ᓄᓇᓕᐊᓐᓂᑐᐃᓐᓇᖅ 
ᓄᓇᓕᐅᔪᒥᒃ ᐃᓄᐃᑦ ᓄᓇᖓᖕᓂ, ᐱᔭᐅᔪᓐᓇᖅᖢᓂᐅᒍᓗᐊᖅ ᐃᓅᕕᖕᒥ. 

 

ᑭᑉᐹᕆᒃᑐᒡᒍᑕᓖᑦ 1. ᐃᓱᓕᑦᑕᕐᕕᖏᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ 
ᖃᕆᑕᐅᔭᖏᖕᓄᑦ/ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖃᕐᓂᖏᑦ  
ᐊᒻᒪᓗ ᖃᓄᐃᑦᑑᓂᖏᑦ ᑲᓱᖅᑕᕈᑎᖏᑦ ᐃᓄᐃᑦ ᓄᓇᖓᖕᓂ.12 ᖃᐅᔨᒪᒋᐊᕆᑦ ᐊᓪᓕᕐᒦᑦᑐᑦ  
ᓱᑲᓐᓂᖏᑦ ᐊᑐᐃᓐᓇᐅᒪᔪᐃᓐᓇᐅᙱᒻᒪᑕ ᓄᓇᓕᓕᒫᓂᑦ ᐊᕕᑦᑐᖅᓯᒪᔪᒥ, ᑭᓯᐊᓂᓕ ᐊᔾᔨᖃᐅᖅᑐᑦ 
ᐃᓱᓕᑦᑕᕐᕕᖏᑦᑕ ᓱᑲᓐᓂᖏᑦ ᐊᑐᐃᓐᓇᐅᒪᓲᑦ ᐊᑐᓂ ᐊᕕᑦᑐᖅᓯᒪᔪᓂ.

ᖃᓄᐃᑦᑑᓂᖓ  
ᑲᓱᖅᓯᒪᔾᔪᑎᖓᑕ 

ᐃᓄᕕᐊᓗᐃᑦ  
ᓄᓇᑖᕈᑕᐅᓯᒪᕝᕕᖓ

15/1* ᖃᕆᑕᐅᔭᒃᑯᑦ 
ᐃᑭᐊᖅᑭᔾᔪᑎᒋᔭᐅᔪᑦ 
ᐅᖄᓚᐅᑎᑎᒍᑦ 
ᑲᓱᖅᓯᒪᔾᔪᑕᐅᔪᓐᓇᕈᑎᖏᑎᒍᑦ 
ᐊᑭᓕᖅᓱᖅᑕᐅᓲᑦ ᑕᖅᑭᑕᒫᑦ 
(DSL)

ᓄᓇᑦᓯᐊᕗᑦ 25/1† ᐊᖏᕐᕋᒨᖓᔪᑦ 
ᖁᒻᒧᐊᑦᑎᑕᐅᓯᒪᔪᒥᒃ

ᓄᓇᕕᒃ 5/1† ᐊᓂᒃ ᖁᒻᒧᐊᑦᑎᑕᐅᓯᒪᔪᖅ

ᓄᓇᕗᑦ 15/2 ᐋᖅᑭᒃᓯᒪᔪᖅ ᐅᐊᔭᖃᙱᑦᑐᖅ 
ᐃᑭᐊᖅᑭᔾᔪᑎ

ᐊᕕᑦᑐᖅᓯᒪᓂᖓ ᐃᓱᓕᑦᑕᕐᕕᖏᑦ ᐃᑭᐊᖅᑭᔾᔪᑎᑎᒍᑦ 
ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ 

ᖃᕆᑕᐅᔭᖏᖕᓄᑦ/ 
ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ 
ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖏᑦ 
ᐊᑐᐃᓐᓇᐅᒪᔪᑦ ᐊᕕᑦᑐᖅᓯᒪᔪᓂ 

(MBps)

*  ᖃᐅᔨᒪᒋᐊᕆᑦ ᑕᒪᓐᓇ ᐃᓱᓕᓐᓂᖓ ᐱᖃᓯᐅᔾᔨᙱᓚᖅ ᓯᓚᑖᓃᑦᑐᓄᑦ ᐃᓅᕕᒻᒥ, ᓄᓇᓕᑐᐊᖅ ᐃᓄᐃᑦ ᓄᓇᖓᖕᓂ ᑎᑭᑉᐸᑦᑐᖅ  
   50/1 Mbps ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐᓗᑎᑦ ᖃᕆᑕᐅᔭᖏᖕᓄᑦ/ᖃᕆᑕᐅᔭᖏᖕᓂᒃ ᐃᑭᐊᖅᑭᕕᒃᑯᑦ  
   ᐊᐅᓪᓚᑎᑦᑎᔪᓐᓇᕐᓗᑎᑦ ᓱᑲᓐᓂᖏᑦ 
†  ᖃᐅᔨᒪᒋᐊᕆᑦ ᑕᒪᓐᓇ ᓱᑲᓐᓂᖓ ᐃᓱᓕᑦᑕᕐᕕᒋᖕᒪᒍ ᐃᓱᒪᒋᔭᐅᓯᒪᔪᖅ ᓱᑲᓐᓂᖏᑦ ᐊᑐᐃᓐᓇᐅᒪᓂᕋᖅᑕᑦ ᑕᐃᑲᙵᑦ ᐅᓪᓗᒥᐅᔪᖅ  
   ᐊᖏᕐᕋᒧᑦ ᖁᒻᒧᐊᑦᑎᑕᐅᓯᒪᔪᒦᙶᖅᑐᑦ ᐊᒻᒪᓗ ᐊᓂᒃ ᖁᒻᒧᐊᑦᑎᑕᐅᓯᒪᔪᒦᙶᖅᑐᑦ ᑲᓱᖅᑕᕈᑎᖏᑦ, ᑭᓯᐊᓂᓕ ᑕᒪᒃᑯᐊ ᑲᓱᖅᓯᒪᓂᖏᑦ  
   ᕿᓗᖅᑭᑖᓗᐊᓕᖃᑦᑕᖅᑐᑦ ᐊᑐᖅᑕᐅᓗᐊᓕᕐᓂᖏᑎᒍᑦ ᓱᒃᑲᐃᓂᖅᓴᒻᒪᕆᐅᓕᖅᖢᑎᑦ ᓱᑲᓐᓂᕆᓲᕋᓗᐊᖏᑦ  



5ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐃᑭᐊᖅᑭᔾᔪᑏᑦ ᐊᑐᖅᑕᐅᔪᓐᓇᕐᓂᖏᑦ ᐊᒻᒪᓗ ᐃᓅᖃᑎᒌᑦᑐᑦ   
ᑕᐃᒪᓐᓇᑎᑐᑦ ᐊᓯᖏᑦ ᑲᓇᑕᒥᐅᑕᑎᑐᑦ, ᐃᓄᐃᑦ ᐃᓚᒌᑦ ᖃᕆᑕᐅᔭᖏᖕᓃᓐᓂᖅᓴᐅᕙᓕᕐᒪᑕ ᓄᕙᒡᔪᐊᕐᓇᖅ-19 
ᐊᐃᑦᑑᑖᓘᖃᑦᑕᓕᖅᑎᓪᓗᒍ, ᐊᒻᒪᓗ ᐃᓚᖏᑦ ᐃᓕᓐᓂᐊᕐᕖᑦ ᐃᓄᐃᑦ ᓄᓇᖓᖕᓂ ᖃᕆᑕᐅᔭᒃᑯᑦ ᐃᓕᓐᓂᐊᖅ -
ᑎᑦᑎᖔᖃᑦᑕᓕᖅᑐᑦ ᐃᓄᒃᑎᒍᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑎᑦᑎᙱᖔᖅᖢᑎᑦ ᐊᑯᓂᐅᓂᖏᑦ ᐊᔾᔨᒌᙱᑦ -
ᑐᒡᒍᑕᐅᓲᖑᓪᓗᑎᑦ ᖃᖓᒃᑯᑦ ᖃᕆᑕᐅᔭᒃᑯᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦᑕ. ᐃᓚᖏᖕᓂᒃ ᐊᕕᑦᑐᖅᓯᒪᔪᓂᑦ, 
ᓲᕐᓗᒃ ᓄᓇᕕᖕᒥ, ᐊᐃᑦᑑᑖᓘᖃᑦᑕᓕᕐᓂᖓᓄᑦ ᐊᕕᑦᑐᖅᓯᒪᔪᒥ ᐃᑭᐊᖅᑭᔾᔪᑎᓂᑦ ᐱᔨᑦᑎᕋᖅᑎᖏᑦ ᐊᑐᓕᖅ -
ᑎᑦᑎᓯᒪᕗᑦ ᑕᒪᐃᓐᓂ ᐊᖏᑎᒋᓂᖏᖕᓂᒃ ᐃᑭᐊᖅᑭᔾᔪᑎᓂᒃ ᐊᑐᐃᓐᓇᐅᒪᑎᑕᐅᓪᓗᑎᑦ ᖁᒻᒧᐊᑦᑎᑕᐅᓯᒪᔪᖅᑎᒍᑦ 
ᑕᑎᖃᓲᑦ ᐊᕕᑦᑐᖅᓯᒪᔪᓂᑦ, ᐊᒻᒪᓗ ᐊᒃᓱᕈᕈᑎᖃᓕᖅᖢᑎᑦ ᐊᑐᖅᑕᐅᔪᒪᔪᓂᑦ ᐊᑐᐃᓐᓇᐅᒪᑎᑦᑎᓇᓱᐊᖅᖢᑎᑦ.14  

ᒪᓕᖦᖢᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᓇᖕᒥᓂᖅ ᖃᐅᔨᓵᕆᓯᒪᔭᖏᑦ ᐃᓄᐃᑦ−ᒐᕙᒪᑐᖃᒃᑯᑦ ᐱᓕᕆᖃᑎᒌᖕᓂᖏᑕ 
ᑲᑎᒪᔨᖏᑦ, ᒥᑭᔫᑕᐅᓂᖅᓴᓂ ᖁᑦᑎᓂᖅᓴᓂᓗ ᐃᓕᓐᓂᐊᕐᕖᑦ ᑕᒪᐃᓐᓂ ᑎᓴᒪᓂᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ ᓄᓇᖓᖕᓂ 
ᐅᖃᐅᓯᖃᓚᐅᖅᑐᑦ ᓈᒻᒪᒃᓴᙱᓐᓂᕋᖅᖢᑎᑦ ᐃᑭᐊᖅᑭᔾᔪᑎᑎᒍᑦ ᑲᓱᖅᑕᕈᑎᖏᖕᓂᒃ ᓯᕗᓂᐊᒍᑦ ᐊᐃᑦᑐᐃᔪᐊᓘ ᖃᑦ -
ᑕᓚ ᐅᙱᒻᒪᕆᑦᑎᓪᓗᒋᑦ ᓱᓕ, ᑭᒡᓕᖃᓕᖅᑎᑦᑎᖃᑦᑕᖅᖢᑎᑦ ᐃᓕᓐᓂᐊᕐᕕᒻᒥ ᐊᑐᖅᑕᐅᒍᓐ ᓇᕐᓂᖏᑦ ᐃᑭᐊᖅᑭᔾᔪᑏᑦ 
ᕿᓂᕋᓱᐊᑐᐃᓐᓇᒥᐊᖅᖢᑎᑦ ᖃᕆᑕᐅᔭᒃᑯᑦ ᓱᒃᑲᐃᓗᐊᕐᓂᑯᖏᖕᓄᑦ ᐃᑭᐊᖅᑭᔾᔪᑎᑎᒍᑦ ᑭᓱᑐᐃᓐᓇᕐᓂᒃ ᐱᔪᓐᓇᕐ ᓗᑎᑦ 
ᖃᕆᑕᐅᔭᖏᖕᓄᑦ ᓱᑲᓐᓂᖏᑦ. ᐃᑭᐊᖅᑭᔾᔪᑏᑦ ᐊᖏᓂᖏᑦ ᑭᒡᓕᖃᕈᑎᖃᕐᓂᖏᓪᓗ ᐊᑐᕈᓐᓇᐃᓪ ᓕᑎᑦ ᑎᓯᒪᒻ -
ᒪᕆᑉᐳᖅ ᖃᕆᑕᐅᔭᒃᑯᑦ ᐃᕐᖐᓐᓇᖅ ᑲᑎᒪᑎᑦᑎᒍᓐᓇᕐᓂᖏᖕᓂᒃ ᐊᒻᒪᓗ ᐅᖓᓯᑦᑐᒦᖦᖢᓂ ᐃᓕᓐᓂᐊᕋᓱᐊᖅᖢᓂ 
ᐃᓕᓐᓂᐊᕈᑎᒃᓴᓂᑦ ᐃᓕᓐᓂᐊᕐᕕᖏᖕᓂ ᑕᐃᑲᓂ ᐃᓄᐃᑦ ᓄᓇᖏᑕ ᐊᕕᑦᑐᖅᓯᒪᓂᖏᖕᓂ. ᐊᑦᑐᐃᓂᖃᕐᓂᖏᑦ 
ᐃᓕᓐᓂᐊᕐᕖᑦ ᒪᑐᔭᐅᓂᖏᖕᓂᒃ ᐃᓄᐃᑦ ᓄᓇᓕᖏᖕᓂ ᐃᓕᓐᓂᐊᕐᓂᕐᒥᒃ ᓱᖅᑯᐃᓇᙱᓚᖅ ᓱᓕ, ᑭᒡᓕᖃᓗ -
ᐊᖅᖢᑎᓪᓗ ᐊᑐᕈᓐᓇᕐᓂᖏᑦ ᐃᑭᐊᖅᑭᔾᔪᑎᓂᑦ ᐊᒻᒪᓗᑦᑕᐅᖅ ᐱᔾᔪᑎᖏᑦ ᐊᓯᖏᐅᒋᓪᓗᑎᑦ, ᓲᕐᓗᒃ ᐃᒡᓗᒥ ᐸᒻᒥᐅ -
ᓗᐊᖅᑐᐊᓗᑦ, ᓄᖅᑲᖓᓕᖅᑎᑦᑎᒍᓐᓇᓲᖅ ᐃᓕᓐᓂᐊᕐᓂᕐᒥᒃ ᐃᓚᖏᖕᓂᒃ ᓄᓇᓕᐅᔪᓂᑦ ᐃᓄᐃᑦ ᓄᓇᖓᖕᓂ.   

ᐊᑭᖏᑦ, ᓱᑲᓐᓂᖏᑦ, ᐊᒻᒪᓗ ᑕᑎᒋᔭᐅᔪᓐᓇᕐᓂᖏᑦ ᐃᑭᐊᖅᑭᔾᔪᑏᑦ ᐃᓄᐃᑦ ᓄᓇᓕᖏᖕᓂᑦ ᓄᖅᑲᖓᑎᑦᑎ ᒍᑕᐅᒋᕗᑦ 
ᐃᓄᐃᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕋᓱᐊᕈᓐᓇᕐᓂᖏᖕᓂᒃ ᐅᖓᓯᑦᑐᒃᑯᑦ ᐱᕕᖃᕋᓗᐊᖅᑎᓪᓗᒋᑦ. ᐅᖓᓯᑦᑐᒃᑯᑦ 
ᐃᓕᓐᓂᐊᕐᓂᖅ ᐊᑑᑕᐅᔪᓐᓇᕐᒪᑦ ᐃᓄᖕᓄᑦ ᖁᑦᑎᓂᖅᓴᒥᒃ ᐃᓕᓐᓂᐊᕇᕈᓐᓇᖁᓪᓗᒋᑦ ᓄᓇᓕᖕᓂᒃ ᐊᕕᑦᑐᖅᓯᒪ -
ᔪᖏᓐᓂᓗ ᐊᐅᓪᓚᙱᖔᕐᓗᑎᑦ. ᑭᓯᐊᓂᓕ, ᐃᑭᐊᖅᑭᔾᔪᑏᑦ ᐊᑭᖏᑦ ᐱᓪᓗᒋᑦ ᓄᖅᑲᖓᑎᑦᑎᔾᔪᑕ ᐅᔪᓐᓇᕐᒪᑦ, 
ᐱᓗᐊᖅᑐᒥᒃ ᐃᑭᐊᖅᑭᔾᔪᑎᓕᕆᔾᔪᑎᓂᒃ ᐊᑐᓗᐊᒻᒪᕆᒋᐊᖃᖅᑎᓪᓗᒋᑦ ᖃᕆᑕᐅᔭᒃᑯᑦ ᐃᕐᖐᓐᓇᖅ ᑲᑎᒪᔾᔪᑎᐅᔪᑦ 
ᐊᑐᖅᑕᐅᑎᓪᓗᒋᑦ ᑕᒪᒃᑯᐊᓗ ᐊᑭᑦᑐᕆᐊᖅᑎᑦᑎᔪᓐᓇᒻᒪᕆᖦᖢᑎᑦ. ᐆᑦᑑᑎᒋᓪᓗᒍ, ᐃᓚᖏᑦ ᐃᓕᓐᓂᐊᖅᑏᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᑦ ᐅᖓᓯᑦᑐᒃᑯᑦ ᐃᓕᓐᓂᐊᖅᖢᑎᑦ ᐊᑭᓕᖅᓱᐃᓲᑦ $250 ᑕᖅᑭᒧᑦ ᑭᒡᓕᖃᖅᑐᒧᑦ 
ᐃᑭᐊᖅᑭᔾᔪᑎᓂᑦ ᐊᑭᓕᖅᓱᖅᑕᐅᕙᑦᑐᓄᑦ ᐊᑭᑐᔪᒻᒪᕆᖕᓂᒃ ᐊᑭᓖᑎᑦᑎᓲᑦ ᐅᖓᑕᐅᔨᔭᕌᖓᑕ ᑭᒡᓕᖃᕈᑎᖏᑦᑕ.15 

ᐃᑲᔫᑎᖃᕈᓐᓇᕐᓂᖏᑦ ᐃᓄᐃᑦ ᓄᓇᖓᖕᓂ ᓱᑲᑦᑐᒥᒃ ᐃᑭᐊᖅᑭᔾᔪᑎᓄᑦ ᑲᓱᖅᓯᒪᓂᖏᑦᑕ ᐊᖏᔪᒥᒃ ᐊᑦᑐᐃᓂ -
ᖃᕈᓐᓇᖅᐳᖅ, ᐊᒻᒪᓗ ᐱᐅᓯᕚᓪᓕᖅᑎᑦᑎᒍᑕᐅᔪᓐᓇᖅᖢᓂ ᐃᓕᓐᓂᐊᕈᓐᓇᓕᕐᓗᑎᑦ ᐃᓄᐃᑦ, ᖃᐅᔨᓴᕐᓗᑎᑦ, 
ᐱᔨᑦᑎᕋᕈᑏᑦ ᐊᑐᖅᑕᐅᔭᕆᐊᓕᖕᓄᑦ ᐱᔨᑦᑎᕋᕈᑕᐅᔪᓐᓇᕐᓗᑎᑦ, ᐊᒻᒪᓗ ᐱᕙᓪᓕᐊᔪᓕᕆᔾᔪᑕᐅᔪᓐᓇᖅᖢᑎᑦ. ᑲᓇᑕᒥ 
ᐃᓄᐃᑦ ᖃᓄᖅᑑᕈᑎᖓᑦ ᖃᐅᔨᓴᕐᓂᕐᒧᑦ ᑮᓇᐅᔭᓂᑦ ᐊᑐᖁᔨᓯᒪᕗᖅ ᐃᑭᐊᖅᑭᔾᔪᑎᓂᑦ ᐊᑐᕈᓐᓇᓕᖁᓪᓗᒋᑦ 
ᐊᒻᒪᓗ ᐊᕕᑦᑐᖅᓯᒪᔪᓂᑦ ᒪᑭᒪᔪᓐᓇᖁᓪᓗᒋᑦ ᐃᓚᐅᖃᑕᐅᓂᐊᕐᒪᑕ ᐃᓄᐃᑦ ᓄᓇᖓᖕᓂ ᖃᐅᔨᓴᕐᓂᕐᒧᑦ.16 ᐃᓄᐃᑦ 
ᑲᓱᖅᓯᓯᒪᒋᕗᑦ ᓯᕗᒧᐊᒍᑎᖃᕐᓂᖏᖕᓂᒃ ᖃᕆᑕᐅᔭᕐᓅᖓᔪᓂᑦ ᐱᐅᓯᕚᓪᓕᕈᑕᐅᔪᓐᓇᕈᑕᐅᒐᔭᕐᒪᑕᒎᖅ ᐱᔨᑦᑎᕋᖅ -
ᑕᐅᔾᔪᑎᖏᖕᓂᒃ, ᐱᖃᓯᐅᑎᓪᓗᒋᑦ ᐅᖓᓯᑦᑐᒃᑯᑦ ᐋᓐᓂᐊᖅᑐᓄᑦ ᑲᒪᔾᔪᑎᓂᑦ ᖃᕆᑕᐅᔭᒃᑯᑦ ᐱᐅᓯᕚᓪᓕᕐᓂᐊᕐᒪᑕ 
ᐃᓱᒪᓕᕆᔨᒻᒪᕆᖕᓄᑦ ᐃᓱᒪᓕᕆᔨᓄᓪᓗ ᐸᖅᑭᔭᐅᔾᔪᑎᖏᑦ.17 ᑭᓯᐊᓂᓕ, ᒪᑭᒪᔪᓐᓇᕐᓂᖏᑦ ᑕᒪᒃᑯᐊ ᖃᕆᑕᐅᔭᕐ -
ᓅᖓᔪᑦ ᑕᑎᖃᕐᒪᑕ ᐊᑐᐃᓐᓇᐅᒪᒍᓐᓇᕐᓂᖏᑦ ᑕᑎᒋᔭᒃᓴᑦ, ᓱᑲᑦᑐᑦ ᐃᑭᐊᖅᑭᔾᔪᑏᑦ. ᑲᑎᕕᒃ ᒐᕙᒪᖓ 
ᓇᓚᐅᑦᑖᖅᓯᓯᒪᕗᑦ 2016-ᒥᒎᖅ ᐃᖅᑲᒃᑯᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᑦ ᐊᕕᑦᑐᖅᓯᒪᔪᓂ 
ᐊᑭᑭᓪᓕᒋᐊᖅᑎᑦᑎᔪᓐᓇᕋᔭᕐᒪᑕ ᐊᕐᕌᒍᑕᒫᑦ ᐊᑭᓕᖅᓱᖅᑕᐅᔭᕆᐊᖃᓲᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕈᑎᖏᖕᓂᒃ, 
ᐃᖅᑲᖅᑐᐃᕕᒃᑯᓐᓄᑦ ᐊᐅᓪᓚᕈᑎᖏᖕᓂᒃ, ᑲᑎᕕᒃ ᒐᕙᒪᒃᑯᑦ ᐊᐅᓪᓚᕈᑎᖏᖕᓂᒃ $5 ᒥᓕᐊᓐ ᐊᕐᕌᒍᒧᑦ, ᐊᒻᒪᓗ 
ᐊᕐᕌᒍᑕᒫᑦ ᐊᑭᓕᖅᑕᐅᔭᕆᐊᓕᖏᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᐃᑭᐊᖅᑭᔾᔪᑎᓂᑦ ᐊᑐᙱᖔᕈᑎᑦ ᐊᑭᑭᓐᓂᖅᓴ -
ᐅᒐᔭᕐᒪᑕ $6.5 ᒥᓕᐊᓐᓂᒃ ᐊᕐᕌᒍᒧᑦ. ᑲᑎᕕᒃ ᒐᕙᒪᖏᑦ ᓇᓚᐅᑦᑖᖅᓯᒪᕗᑦ ᑮᓇᐅᔭᓂᒃ ᐊᑐᓗᐊᙲᓐᓇᕋᔭᕐᓂᖏᑦ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓂᑦ ᐊᑐᓕᕐᓂᕈᑎᑦ ᑕᐃᔅᓱᒪᓂ ᐊᕝᕙᖏᖕᓂᒃ ᕕᓕᐊᓐ ᑮᓇᐅᔭᓂᑦ 25 ᐊᕐᕌᒍᑦ 
ᐊᓂᒍᖅᐸᓪᓕᐊᑎᓪᓗᓕᒋᑦ.18  



6 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᖃᕆᑕᐅᔭᒃᑯᑦ ᑲᑎᒪᒍᓐᓇᕋᔭᖅᑐᑦ ᐱᐅᓯᕚᓪᓕᖅᑎᑕᐅᒍᓐᓇᖁᓪᓗᒋᑦ ᐃᖅᑲᖅᑐᐃᕕᒻᒨᕆᐊᖃᕈᑎᖏᑦ ᐊᒻᒪᓗ 
ᐊᑭᑭᓐᓂᖅᓴᐅᓕᖁᓪᓗᒋᑦ ᐊᐅᓚᑦᑎᓗᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᑎᕋᕈᑎᖏᑦ ᐃᓄᐃᑦ ᓄᓇᖏᖕᓂ, ᐃᓄᐃᑦ 
ᑎᒍᔭᐅᒪᓲᖑᖕᒪᑕ ᐃᖅᑲᑐᖅᑕᐅᕝᕕᒃᓴᖏᑦ ᑎᑭᓚᐅᖅᑳᖅᑎᓐᓇᒋᑦ ᐊᑯᓂᐅᔪᒧᑦ ᐊᐅᓪᓚᕆᐊᖃᓲᖑᓂᖏᖕᓄᑦ 
ᐃᓄᒃᑎᒍᑦ ᓈᓚᒃᑕᐅᓗᑎᑦ ᑎᒍᔭᐅᒪᓂᐊᕐᒪᖔᕐᒥᒃ ᐃᖅᑲᑐᖅᑕᐅᕝᕕᒃᓴᖓ ᓇᓪᓕᕋᓱᐊᕐᓂᖓᓂᒃ.19 ᓴᒃᑯᑕᐅᓂ -
ᐊᕐᒪᖔᖅ ᐃᖅᑲᑐᖅᑕᐅᔾᔪᑎᖏᑦ ᖃᕆᑕᐅᔭᒃᑯᑦ ᓈᓚᒃᑕᐅᖔᕈᓐᓇᓲᑦ ᑰᔾᔪᐊᕐᒥ ᐊᒻᒪᓗ ᐳᕕᕐᓂᖅᑐᒥ, ᓄᓇᕕᒃ, ᑯᐸᑭ, 
ᐅᑐᐱᕆ 2019-ᒥᓂᑦ ᐱᓇᓱᐊᒐᖃᖅᖢᑎᑦ ᑎᒍᔭᐅᒪᑯᑖᙱᓐᓂᖅᓴᐅᖁᓪᓗᒋᑦ ᐃᖅᑲᖅᑐᖅᑕᐅᕝᕕᒃᓴᖏᑦ 
ᑎᑭᓚᐅᙱᓐᓂᖏᖕᓂᒃ ᐊᒻᒪᓗᑦᑕᐅᖅ ᐊᑭᑐᓗᐊᖅᑕᐃᓕᖁᓪᓗᒋᑦ ᐊᒻᒪᓗ ᐊᐅᓪᓚᖅᓯᒪᑯᑖᖁᓇᒋᑦ ᑎᒍᒪᐅᔭᓂᐊᕐ -
ᒪᖔᕐᒥᒃ ᐃᖅᑲᑐᖅᑕᐅᕝᕕᒃᓴᖏᑦ ᓇᓪᓕᕋᓱᐊᖅᑎᓪᓗᒋᑦ ᐃᖅᑲᑐᖅᑕᐅᑎᓪᓗᒋᑦ ᐊᒧᔅ, ᑯᐸᑭᒥ.19 ᑭᓯᐊᓂᓕ, 
ᐱᕕᖃᕐᓂᖏᑦ ᖃᕆᑕᐅᔭᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᔪᒃᑯᑦ ᐊᑐᖅᑕᐅᓂᖏᑦ ᐅᖓᓯᑦᑐᒦᑦᑐᓄᑦ ᐃᖅᑲᑐᖅ -
ᑕᐅᓂᖏᑦ ᐃᓄᐃᑦ ᓄᓇᖓᖕᓂ ᑭᒡᓕᖃᕐᓂᖅᓴᐅᒐᔭᖅᑐᖅ ᐊᑐᕈᓐᓇᙱᓐᓂᖏᖕᓄᑦ ᐃᓄᐃᑦ ᑕᑎᒋᔭᒃᓴᒥᒃ, 
ᓱᑲᑦᑐᓂᑦ ᐃᑭᐊᖅᑭᔾᔪᑎᓂᑦ.21 

ᐊᓯᖏᑦ ᒐᕙᒪᕐᔪᐊᑦ ᓄᓇᓕᕐᔪᐊᖑᔪᑦ ᐱᓕᕆᐊᖃᕐᓂᖅᓴᐅᕗᑦ ᐃᑭᐊᖅᑭᔾᔪᑎᓄᑦ ᑲᓱᖅᓯᒪᓇᓱᐊᕐᓂᖅᓴᐅᓪᓗᑎᑦ 
ᐱᐅᓯᕚᓪᓕᖅᑎᑦᑎᓇᓱᓪᓚᑦᑖᕐᓂᖏᖕᓄᑦ ᐱᔨᑦᑎᕋᕈᑎᓂᒃ. ᒥᐊᓕᒐᕐᓂ ᐋᓐᓂᐊᖅᑕᐃᓕᒪᔪᓕᕆᔨᖏᑦ ᐊᒻᒪᓗ 
ᐃᓄᓕᕆᔨᒃᑯᓪᓗ ᑮᓇᐅᔭᓂᑦ ᐊᑐᕋᑖᓚᐅᕆᕗᑦ $6.5 ᒥᓕᐊᓐᓂᒃ ᐊᓛᓯᑲᒦᑦᑐᖅ ᓄᓇᓕᕐᔪᐊᖓᑕ ᐅᖓᓯᑦᑐᒃᑯᑦ 
ᐃᑲᔫᑎ ᖃᕆᑕᐅᔭᖅᑎᒍᑦ ᐊᑐᖅᑕᐅᖁᓪᓗᒋᑦ ᐱᓕᕆᕝᕕᐊ ᖃᐅᔨᓴᖅᑕᐅᖁᓪᓗᒍ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᒍᓐ -
ᓇᕐᒪᖔᑕ ᐊᑐᐃᓐᓇᐅᖁᓪᓗᒋᑦ ᐅᖓᓯᑦᑐᓃᑦᑐᓂᑦ ᐋᓐᓂᐊᖅᑐᓕᕆᔨᐅᔪᓄᑦ ᐊᒻᒪᓗ ᐋᓐᓂᐊᖅᑐᑦ ᓄᓇᓕᖕᓂ 
ᐃᓄᖏᑦ ᐱᐅᓯᕚᓪᓕᖅᑎᑕᐅᖁᓪᓗᒍ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᔭᐅᔪᓐᓇᕐᓂᐊᕐᒪᑕ.22 ᐅᖓᓯᑦᑐᒃᑯᑦ ᐃᑲᔫᑎ 
ᖃᕆᑕᐅᔭᖅᑎᒍᑦ ᐊᑐᖅᑕᐅᖁᓪᓗᒋᑦ ᐱᓕᕆᕝᕕᐊ ᐊᓛᓯᑲᒦᑦᑐᖅ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᕕᖏᑦ, 
ᐅᖓᓯᑦᑐᒃᑯᑦ ᐃᑲᔫᑏᑦ ᐋᓐᓂᐊᖅᑐᓕᕆᔭᐅᓂᕐᒧᑦ ᐱᓕᕆᕝᕕᐊ ᐊᔾᔨᒌᙱᑦᑐᓂᑦ ᐅᖓᓯᑦᑐᒃᑯᑦ ᐃᑲᔫᑎᓂᑦ 
ᐋᓐᓂᐊᖅᑐᓄᑦ ᖃᕆᑕᐅᔭᒃᑯᑦ ᑕᑯᖃᑦᑕᕇᖅᑐᑦ.23 ᐊᑐᓕᖅᑎᑕᐅᓂᖏᓪᓗ ᐊᔾᔨᐸᓗᖏᑦ ᐱᔨᑦᑎᕋᕈᑏᑦ ᓄᓇᓕᖕᓂ 
ᐃᓄᐃᑦ ᓄᓇᖓᖕᓂ ᐃᑲᔪᕈᓐᓇᕆᕗᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓚᑰᓗᐊᕐᓂᖏᑦ ᐱᔨᑦᑎᕋᕈᑏᑦ 
ᐊᐅᓚᑕᐅᔪᓐᓇᓂᖅᓴᐅᒐᔭᖅᑐᑦ ᐃᓱᒪᒃᑯᑦ ᐋᓐᓂᐊᓕᓗᐊᖃᑦᑕᖅᑐᓄᑦ, ᐋᙵᔮᕐᓇᖅᑐᓄᑦ ᐊᔪᓕᖅᓯᒪᔪᑦ 
ᐃᑲᔪᖅᑕᐅᔭᕆᐊᓖᑦ ᐃᑲᔪᖅᑎᒃᓴᖃᙱᓗᐊᓲᑦ, ᐊᒻᒪᓗ ᐃᒻᒥᓃᕈᓐᓇᖅᑐᓪᓗ. 

 
 



7ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐊᔾᔨᒌᙱᓐᓂᖏᖕᓂᒃ ᖃᐅᔨᓴᕐᓂᖅ ᐃᒐᓚᐅᔭᕐᓂᒃ ᐋᕐᕈᔭᕐᓂᒃ 
ᐃᑭᐊᖅᑭᔾᔪᑎᓂᑦ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᑎᒍᑦ ᐃᑭᐊᖅᑭᔾᔪᑏᑦ     
ᐃᑭᐊᖅᑭᔾᔪᑎᓄᑦ ᐱᖁᑎᕐᔪᐊᑦ ᐃᓄᐃᑦ ᓄᓇᖓᖕᓂ ᑕᑎᖃᓲᑦ ᖁᒻᒧᐊᑦᑎᑕᐅᓯᒪᔪᑎᒎᖓᓗᐊᕐᓂᖅᓴᐅᔪᓂᑦ 
ᑲᓱᖅᓯᒪᓪᓗᑎᑦ, ᐅᓪᓗᒥᐅᔪᖅ ᑲᓱᖅᓯᒪᓲᑦ ᐊᑐᖅᖢᑎᑦ ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ 
ᕿᑲᖅᑐᓄᑦ ᖁᒻᒧᐊᑦᑎᑕᐅᓯᒪᔪᑎᒍᑦ.24 ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ ᕿᑲᖅᑐᓄᑦ 
ᖁᒻᒧᐊᑦᑎᑕᐅᓯᒪᔪᑦ 36,000 ᑭᓛᒥᑐᔅ ᐅᖓᓯᓐᓂᖃᖅᑐᒥᒃ ᐊᓂᕐᓂᖃᕐᓇᙱᑦᑐᒦᑦᑐᑦ, ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ 
ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓪᓕ, ᐊᔾᔨᒋᙱᖦᖢᓂᒋᑦ, ᐊᐅᓚᓂᖃᓲᑦ 500 ᐊᒻᒪᓗ 2,000 ᑭᓛᒥᑐᔅ 
ᐅᖓᓯᓐᓂᖃᖅᖢᑎᑦ ᐊᓂᕐᓂᖃᕐᓇᙱᑦᑐᒥ ᓄᓇᕐᔪᐊᑉ ᓄᓇᖓᑕ ᖁᓛᓂ, ᐊᒥᓱᓄᑦ ᐊᑐᖅᑕᐅᒐᓗᐊᖅᑎᓪᓗᒋᑦ 
ᐃᑭᐊᖅᑭᔾᔪᑏᑦ ᑕᒪᒃᑯᐊ ᓱᑲᑦᑐᒃᑯᑦ ᐊᑐᕋᒃᓴᓲᑦ (ᑕᑯᓂᐊᕐᓗᒍ ᐊᔾᔨᙳᐊᖅ 1).25 ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ 
ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᑦ ᓄᑖᖑᖕᒪᑕ ᖁᒻᒧᐊᑦᑎᑕᐅᓯᒪᔪᑦ ᐃᓚᖏᑦ ᐅᑉᐱᕈᓱᖦᖢᑎᑦ ᐃᑲᔪᕋᔭᖅᑐᑦ 
ᐃᑭᐊᖅᑭᔾᔪᑎᖃᙱᓂᖅᓴᐅᔪᑦ ᐱᔪᓐᓇᖅᓯᒐᔭᕐᓂᖏᖕᓂᒃ ᑕᐃᒃᑯᐊ ᐅᖓᓯᑦᑐᓃᑦᑐᑦ ᐊᒻᒪᓗ ᑕᐃᒃᑯᓄᖓ 
ᐃᑭᐊᖅᑭᔾᔪᑎᖃᕐᓂᖅᓴᐅᔪᓄᑦ ᓄᓇᓕᐸᐅᔭᐅᓂᖅᓴᓄᑦ ᓄᓇᓕᖕᓄᑦ ᐊᔾᔨᖃᕐᔫᒥᓂᖅᓴᐅᒐᔭᓕᕐᒪᑕ. ᐃᑭᐊᖅᑭᔾᔪᑎᓂᑦ 
ᐊᑐᐃᓐᓇᐅᒪᑎᑦᑎᓲᑦ ᐱᔨᑦᑎᕋᖅᑏᑦ ᓂᐅᕕᓲᑦ ᐃᑭᐊᖅᑭᔾᔪᑎᓂᑦ ᑕᐃᑲᙵᑦ ᖁᒻᒧᐊᑦᑎᑕᐅᓯᒪᔪᑎᒍᑦ 
ᐃᑭᐊᖅᑭᔾᔪᑎᓕᕆᕙᑦᑐᓂᑦ ᐊᑐᖅᑐᐊᓂᕐᒧᑦ ᐊᑭᖏᖕᓂᒃ ᐊᑭᓕᖅᓱᐃᕙᖦᖢᑎᑦ. 

500-2,000 ᑭᓛᒥᑐᔅ  
ᐅᖓᓯᓐᓂᖏᑦ 
ᐊᑦᑎᓂᖅᓴᒦᑦᑐᑦ  
ᑲᐃᕙᓪᓚᓲᑦ ᓄᓇᕐᔪᐊᕐᒥ 
ᖁᒻᒧᐊᑦᑎᑕᐅᓯᒪᔪᑦ 

36,000 ᑭᓛᒥᑐᔅ ᐅᖓᓯᓐᓂᖏᑦ 
ᐊᓂᕐᓂᖃᙱᑦᑐᒥ 

ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ 
ᕿᑲᖅᑐᓄᑦ ᖁᒻᒧᐊᑦᑎᑕᐅᓯᒪᔪᑦ 

ᐊᔾᔨᙳᐊᖅ 1. ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ ᕿᑲᖅᑐᓄᑦ 
ᖁᒻᒧᐊᑦᑎᑕᐅᓯᒪᔪᑦ ᐊᒻᒪᓗ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᑦ,  
ᐱᔭᐅᓯᒪᔪᑦ ᑐᑭᓯᒋᐊᕈᑎᖏᑦ ᕆᑦᓯ ᐊᒻᒪᓗ ᓯᐅᓪ (2020).



8 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐊᓯᖏᑦ ᓂᕈᐊᖅᑕᐅᓯᒪᓕᖅᑐᑦ ᒐᕙᒪᑐᖃᐅᔪᑦ ᒐᕙᒪᖏᑦ ᓯᕗᓪᓕᐅᔾᔨᑎᑦᑎᓯᒪᕗᑦ ᐱᓕᕆᐊᖃᕈᒪᓗᐊᕌᓗᒐᑎᑦ, 
ᐊᑭᑭᑦᑑᒐᔭᖅᑐᓂᑦ ᑮᓇᐅᔭᓂᑦ ᐊᑐᕐᓗᑎᑦ ᐃᓄᐃᑦ ᓄᓇᖓᖕᓂ ᑕᑎᖃᖅᑎᑦᑎᓂᖃᖔᖅᓯᒪᔪᑦ ᑖᒃᑯᓂᖓ 
ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ ᕿᑲᖅᑐᓄᑦ ᖁᒻᒧᐊᑦᑎᑕᐅᓯᒪᔪᓂᑦ. 1994 ᐊᒻᒪᓗ 
2021 ᐊᕐᕌᒍᖏᑦᑕ ᐊᑯᕐᖓᖏᖕᓂ, ᑲᑎᓕᒫᖅᑐᒋᑦ ᒐᕙᒪᑐᖃᒃᑯᓐᓃᙶᖅᑐᑦ ᐊᑭᓕᐅᑎᕕᓃᑦ ᐃᑭᐊᖅᑭᔾᔪᑎᓄᑦ 
ᑕᐃᒃᑯᓄᖓ ᐱᔨᑦᑎᖅᑕᐅᓗᐊᙱᓗᐊᖅᑐᓄᑦ ᐊᒻᒪᓗ ᐱᔨᑦᑎᖅᑕᐅᙱᒻᒪᕆᑦᑐᓄᑦ ᓄᓇᓕᐅᔪᑦ ᑲᓇᑕᒥ ᐊᑭᖃᕋᔭᕐᒪᑕ 
ᑲᑎᓕᒫᕐᓗᒋᑦ $2.5 ᕕᓕᐊᓐ ᑮᓇᐅᔭᑦ, ᖃᓂᓐᓂᖅᓴᐅᓗᓂᓘᓐᓂᖃᐃ $3 ᕕᓕᐊᓐ ᑮᓇᐅᔭᓄᑦ ᐊᓯᖏᑦ ᐱᓕᕆᐊᑦ 
ᐱᖃᓯᐅᔾᔭᐅᒍᑎᑦ.26 ᑭᓯᐊᓂᓕ, ᐊᒥᓲᓂᖏᑦ ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᔪᑦ ᑕᐃᒃᑯᓄᖓ ᐊᑐᖅᑕᐅᖔᖃᑦᑕᖅᓯᒪᕗᑦ 
ᖁᒻᒧᐊᑦᑎᑕᐅᓯᒪᔪᓄᑦ ᐃᑭᐊᖅᑭᔾᔪᑎᓄᑦ ᐊᖏᓪᓕᒋᐊᖅᑕᐅᙱᖔᖅᖢᑎᓪᓕ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ 
ᑕᐃᒃᑯᓄᖓ ᐱᔨᑦᑎᖅᑕᐅᓗᐊᙱᑦᑐᓄᑦ ᓄᓇᓕᖕᓄᑦ. 2017−ᖑᑎᓪᓗᒍ, ᐱᓕᕆᕝᕕᐊ ᖃᓄᖅᑑᕐᓂᕐᒧᑦ, ᖃᐅᔨᓴᕐᓂᕐᒧᑦ 
ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ ᓇᓚᐅᑦᑖᓚᐅᖅᓯᒪᕗᑦ ᐃᒪᓐᓇᒎᖅ $2 ᕕᓕᐊᓐ ᑮᓇᐅᔭᑦ ᐊᑐᖅᑕᐅᓗᑎᑦ 
ᓂᐅᕕᐅᑕᐅᔪᓐᓇᖔᓚᐅᕋᓗᐊᕐᒪᑕ ᐃᒐᓚᐅᔭᓂᑦ ᐊᕐᕈᔭᓂᑦ ᐃᑭᐊᖅᑭᔾᔪᑎᓂᑦ ᑕᒪᐃᓐᓄᑦ ᐅᑭᐅᖅᑕᖅᑐᒥ 
ᓄᓇᓕᐅᔪᓄᑦ, ᐱᖃᓯᐅᑎᔭᒃᓴᕆᓪᓗᒋᑦ ᐃᓄᐃᑦ ᓄᓇᓕᖏᑦ.27 

ᑲᓇᑕ ᐊᑐᖔᕈᑎᑦ ᐱᐅᓂᖅᓴᐅᓂᐊᕐᓂᕋᐃᓱᒋᕗᑦ ᑖᒃᑯᓂᖓ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ 
ᖁᒻᒧᐊᑦᑎᑕᐅᓯᒪᔪᓂᑦ ᐅᖓᓯᑦᑐᒦᑦᑐᓄᑦ ᖃᑦᑏᓐᓇᓂᓪᓗ ᐃᓄᓕᖕᓄᑦ ᓄᓇᓕᖕᓄᑦ ᐱᔨᑦᑎᕋᕈᑎᖏᑦ ᐊᔾᔨᖃᕐᓗᑎᑦ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓄᑦ ᑮᓇᐅᔭᑎᒍᑦ ᐊᑐᕋᑖᓚᐅᖅᑕᒥᒍᑦ ᑲᑎᓕᒫᖅᑐᒋᑦ ᐃᒪᓐᓇᐅᔪᑦ $1 ᕕᓕᐊᓐ 
ᑮᓇᐅᔭᑦ. 2018−ᒥ ᑮᓇᐅᔭᖅᑐᕈᑎᒃᓴᑦ ᓴᓂᕐᕙᐃᓚᐅᖅᓯᒪᕗᑦ $100 ᒥᓕᐊᓐᓂᒃ ᑮᓇᐅᔭᓂᒃ ᑕᓪᓕᒪᑦ ᐊᕐᕌᒍᑦ 
ᐅᖓᑖᓄᑦ ᐊᑐᖅᑕᐅᒐᔭᕐᓗᑎᑦ ᖃᓄᖅᑑᕈᑎᒋᔭᐅᓪᓗᑎᑦ ᖃᓄᖅᑑᕈᑕᐅᔪᑦ ᑮᓇᐅᔭᖓᑎᒍᑦ, ᐱᓕᕆᐊᖃᕐᓂᖅᓴ -
ᐅᓗᑎᑦ ᐃᑲᔪᖅᑐᐃᓗᑎᑦ ᐱᓕᕆᐊᓂᑦ ᑐᕌᖓᔪᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓄᑦ 
ᐊᒻᒪᓗ ᑭᖑᓪᓕᕐᒥ ᐊᑐᖅᑕᐅᒐᔭᖅᑐᓄᑦ ᐅᖓᓯᑦᑐᒦᑦᑐᓄᑦ ᐃᑭᐊᖅᑭᔾᔪᑎᓄᑦ.28 2019-ᒥ ᒐᕙᒪᑐᖃᒃᑯᑦ 
ᑮᓇᐅᔭᖅᑐᕈᑎᒃᓴᖏᑦ ᐊᑐᒃᑲᓐᓂᕐᓂᐊᕐᓂᕋᖅᓯᒪᕗᑦ ᐃᒪᓐᓇᒃᑲᓐᓂᕐᓂᒃ $600 ᒥᓕᐊᓐ ᑮᓇᐅᔭᑦ ᒪᑭᒪᓕᖁᓪᓗᒋᑦ 
ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᑦ ᑎᐊᓕᓵᑦ−ᒃᑯᑎᒍᑦ, ᐸᕐᓇᓯᒪᓪᓗᑎᑦ ᓴᖅᑮᓛᕐ -
ᓂᖏᖕᓂᒃ ᑕᐃᒃᑯᓂᖓ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓂᑦ 2022 ᐃᓱᓕᑦᑎᓕᖅ -
ᑎᓪᓗᒍ. ᕖᕝᕗᐊᕆ 2021-ᖑᑎᓪᓗᒍ ᑯᐸᑭ ᐊᑎᓕᐅᓚᐅᖅᓯᒪᕗᖅ ᓯᕗᓂᐊᒍᑦ ᐊᖏᕈᑎᒥᒃ ᐊᕕᑦᑐᖅᓯᒪᓂᖓ 
ᐊᑐᕋᔭᕐᓂᖏᖕᓂᒃ $400 ᒥᓕᐊᓐᓂᒃ ᑮᓇᐅᔭᓂᑦ ᑎᐊᓕᓵᑦ ᐃᑭᐊᖅᑭᔾᔪᑎᖏᖕᓄᑦ.29 ᐸᕐᓇᑕᐅᓯᒪᓂᖓ ᑕᒪᓐᓇ 
ᐊᑐᖅᑕᐅᒐᔭᕐᓂᖓᓂᒃ ᑕᐅᓴᓂᑦ ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ ᕿᑲᖅᑐᓄᑦ 
ᖁᒻᒧᐊᑦᑎᑕᐅᓯᒪᔪᓂᑦ ᐊᖏᔪᓄᑦ ᑯᐊᐳᕇᓴᐅᔪᓄᑦ (ᐆᑦᑑᑎᒋᓪᓗᒋᒃ, ᔅᐸᐃᔅ ᐃᐊᒃᔅ ᐊᒻᒪᓗ ᑎᐊᓕᓵᑦ) ᐱᔪᓐᓇᕋ -
ᓗᐊᕐᒪᑕ ᑕᑎᖃᕈᓐᓃᑎᑦᑎᓗᑎᑦ ᑖᒃᑯᓂᖓ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓂᑦ 
ᑲᓱᖅᓯᒪᓂᖏᖕᓂᒃ ᐅᖓᓯᑦᑐᓃᑦᑐᓂᑦ ᐅᑭᐅᖅᑕᖅᑐᒦᑦᑐᓂᓪᓗ, ᐱᖃᓯᐅᑎᓪᓗᒋᑦ ᐃᓄᐃᑦ ᓄᓇᖓᖕᓃᑦᑐᓂᑦ, 
ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ ᓄᓇᕐᔪᐊᖅ ᕿᑲᖅᑐᓄᑦ ᖁᒻᒧᐊᑦᑎᑕᐅᓯᒪᔪᓄᑦ.30 ᑕᒪᒃᑯᐊ 
ᖁᒻᒧᐊᑦᑎᑕᐅᓯᒪᔪᕈᓘᔭᐃᑦ ᐱᔪᓇᑎᑦᑎᒐᔭᖅᑐᒃᓴᐅᕗᑦ 50/10 Mbps ᓱᑲᑦᑐᒥᒃ ᐊᓱᖅᑎᑦᑎᓯᒪᓗᑎᑦ, ᒪᓕᓕᕐᓗᑎᑦ 
ᐅᓪᓗᒥᐅᔪᖅ ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ ᑲᒥᓴᙱᑕ ᑕᒪᐃᓐᓄᑦ 
ᐱᔨᑦᑎᕋᕈᒪᔾᔪᑎᒋᓯᒪᔭᖏᑦ ᐃᑭᐊᖅᑭᔾᔪᑎᓄᑦ.31 ᑭᓯᐊᓂᓕ, ᑮᓇᐅᔭᑦ ᐊᑐᖅᑕᐅᔪᑦ ᐃᒐᓚᐅᔭᐃᑦ ᐊᕐᕈᔭᐃᑦ 
ᐃᑭᐊᖅᑭᔾᔪᑎᓄᑦ ᐊᑭᑭᓐᓂᖅᓴᐅᒐᔭᖅᑐᖅ ᐊᑐᖅᑕᐅᓗᑎᑦ ᑕᒪᒃᑯᐊ ᑮᓇᐅᔭᖃᕐᕕᓐᓃᑦᑐᑦ ᑮᓇᐅᔭᑦ.  

ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐱᖁᑎᕐᔪᐊᖏᑦ ᐊᑭᑐᔫᑎᓄᑦ ᐱᖁᑎᕐᔪᐊᓄᑦ ᐊᑭᑐᓂᖅᓴᐅᔪᓐᓇᕐᒪᑕ, 
ᐱᓗᐊᖅᑐᒥᒃ ᐊᖏᔪᓄᑦ ᐱᓕᕆᐊᕆᔭᐅᔪᓄᑦ ᑲᓱᖅᑕᐅᓗᑎᑦ ᐅᖓᓯᑦᑐᓃᑦᑐᑦ ᓄᓇᓖᑦ ᐊᑐᓕᕐᓗᑎᑦ  ᐃᒐᓚᐅᔭᐃᑦ 
ᐊᕐᕈᔭᓂᑦ ᐃᑭᐊᖅᑭᔾᔪᑎᓂᑦ.32 ᑭᓯᐊᓂᓕ, ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᓱᑲᓐᓂᖅᓴᒻᒪᕆᖕᓂᒃ ᐃᑭᐊᖅᑭᔾ -
ᔪᑎᓂᑦ ᑲᓱᖅᑎᑦᑎᔪᓐᓇᖅᓯᓯᒪᒍᓐᓇᖅᑐᑦ ᓱᒃᑲᐃᓐᓂᖅᓴᐅᒐᔭᖅᖢᑎᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᐃᑭᐊᖅᑭᔾᔪᑎᓂᑦ, 
ᐅᓪᓗᒥᐅᔪᖅ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐱᔨᑦᑎᕋᕈᑎᒋᔭᐅᓂᖏᑦ ᑲᓇᑕᑉ ᓂᒋᐊᓂ ᖃᕆᑕᐅᔭᒃᑯᑦ 
ᖃᕆᑕᐅᔭᕐᒨᑎᑦᑎᓗᓂ ᐃᑭᐊᖅᑭᕕᒻᒥ ᓱᑲᓐᓂᖃᕐᓗᑎᑦ 1500 Mbps, ᓱᑲᓐᓂᖅᓴᒻᒪᕇᑦ ᓱᑲᓐᓂᕆᓂᐊᕐᓂᕋᖅ -
ᑕᐅᓯᒪᔪᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᑎᒍᑦ.33 ᓯᕗᓂᒃᓴᒥ ᐃᒐᓚᐅᔭᐃᑦ ᐊᕐᕈᔭᐃᑦ 
ᐃᑭᐊᖅᑭᔾᔪᑏᑦ ᑲᓱᖅᑎᑦᑎᒍᑎᖏᑦ ᓱᑲᓐᓂᖅᓴᒃᑲᓐᓂᒻᒪᕆᐅᓂᐊᕐᓂᕋᖅᑕᐅᓯᒪᕗᑦ, ᖃᐅᔨᓴᖅᑏᑦ ᐊᐅᓪᓚᑎᑦᑎᓪᓗᑎᑦ 
ᐅᖓᑖᓃᑦᑐᓂᑦ 1.4 ᑎᐅᕋᕙᐃᑦᔅ ᐊᖏᓂᖏᑦ ᖃᕆᑕᐅᔭᒃᑯᑦ ᑐᑭᓯᒋᐊᕈᑏᑦ ᐱᔭᐅᔪᓐᓇᕐᓗᑎᑦ ᐊᑕᐅᓯᖅ ᑎᑦᑕᕐᒥᒃ 
ᓂᐅᕕᐊᒃᓴᖃᖅᑎᑦᑎᓲᑦ ᒪᓕᖦᖢᒋᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᑦ,34 ᐊᒻᒪᓗ ᓱᑲᓐᓂᖅᓴᒻᒪᕇᑦ 
ᐃᑭᐊᖅᑭᔾᔪᑎᑎᒍᑦ ᐊᑐᐃᓐᓇᐅᒪᓲᑦ ᐊᒥᓱᑎᒍᑦ ᐅᐊᔭᓖᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ.35 



9ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐊᑭᖏᑦ ᐊᖏᔪᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓄᑦ ᐱᓕᕆᐊᕆᔭᐅᒐᔭᖅᑐᑦ ᐅᑭᐅᖅᑕᖅᑐᒥ, ᓲᕐᓗᒃ ᑲᓛᖡᑦ 
ᓄᓈᓐᓂ ᑲᓱᖅᑕᐅᓂᖏᑦ ᐊᒻᒪᓗ ᑲᓛᖡᑦ ᑲᓱᖅᑕᐅᓂᖏᖕᓄᑦ ᐅᐊᖕᓇᒥᐅᑦ, ᑕᑯᒃᓴᐅᑎᑦᑎᕗᑦ ᑮᓇᐅᔭᓂᑦ 
ᐊᑐᕐᓗᑎᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓂᑦ ᐊᑲᕐᕆᔮᕐᓇᖅᑐᓂᑦ ᐊᑐᐃᓐᓇᐅᒪᑎᑦᑎᒐᔭᖅᑐᑦ ᐅᓪᓗᒥᐅᔪᖅ 
ᐊᑐᐃᓐᓇᐅᒪᑎᑕᐅᔪᓄᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓂᑦ ᐃᓱᒪᒃᓴᖅᓯᐅᕈᑕ -
ᐅᑎᓪᓗᒋᑦ ᖃᕆᑕᐅᔭᕐᓄᑦ ᐃᑭᐊᖅᑭᕕᓐᓂ ᐊᒻᒪᓗ ᐃᑭᐊᖅᑭᕕᑎᒍᑦ ᖃᕆᑕᐅᔭᕐᓅᖅᑎᑦᑎᒍᒪᔪᓄᑦ, ᑕᑎᒋᔭᒃᓴ -
ᐅᓂᖏᖕᓄᑦ, ᐊᒻᒪᓗ ᐱᖁᑎᕐᔪᐊᑉ ᐊᑐᕋᒃᓴᐅᓂᖏᖕᓄᑦ ᖃᓄᑎᒋ. ᐆᑦᑑᑎᒋᓪᓗᒍ, ᑎᐊᓕ ᑲᓛᖡᑦ ᓄᓈᓐᓂ 
ᐊᑐᓚᐅᖅᑐᑦ ᑮᓇᐅᔭᓂᑦ ᐃᒪᓐᓇᐸᓗᓐᓂᑦ $50,500 ᑭᓛᒥᑐ ᐊᑕᐅᓯᕐᒧᑦ ᐅᖓᓯᓐᓂᓕᒻᒧᑦ ᑲᓛᖡᑦ ᓄᓈᑦ 
ᑲᓱᖅᑕᐅᓂᖏᖕᓄᑦ ᐊᒻᒪᓗ ᑲᓛᖡᑦ ᓄᓈᑦ ᐅᐊᖕᓇᒧᑦ ᐊᓱᖅᑕᐅᓂᖓᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾ -
ᔪᑎᖏᑦᑕ ᐱᓕᕆᐊᕆᔭᐅᓂᖓᓄᑦ. ᑕᒪᓐᓇ ᓇᓚᐅᒃᑖᖅᑕᐅᓯᒪᔪᑦ ᑐᙵᕕᖃᕐᒪᑦ ᐊᑭᖏᑦ ᐅᐊᑦᑎᐊᕈ 
ᐱᓕᕆᐊᕆᔭᐅᕙᓚᐅᖅᓯᒪᔪᓂᑦ, ᐊᒻᒪᓗ ᒪᓕᑦᑐᑦ ᐱᔾᔪᑎᖏᑦ ᓲᕐᓗᒃ ᐅᓪᓗᒥᐅᔪᖅ ᐊᑭᖏᑦ ᐊᒻᒪᓗ ᓱᓇᒃᑯᑖᓕ -
ᕆᓂᕐᒧᑦ ᐊᑭᖏᑦ ᐊᒻᒪᓗ ᒪᓕᑦᑕᐅᔭᕆᐊᖃᖅᑐᓂᑦ. ᐊᑐᖅᖢᒋᑦ ᑕᒪᒃᑯᐊ ᐅᓪᓗᒥᐅᔪᖅ ᐊᑭᖏᖕᓂᒃ, $1 ᕕᓕᐊᓐ 
ᑮᓇᐅᔭᑦ ᐊᑐᖅᑕᐅᔪᑦ ᐊᑐᖅᑕᐅᔪᓐᓇᕐᒪᑕ ᐃᓕᐅᖅᑲᐃᓗᑎᑦ ᐃᒪᓐᓇᐸᓗᒃ 20,000 ᑭᓛᒥᑐᔅ ᑕᑭᓂᓕᓐᓂᒃ ᐃᖅᑲᒥ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓂᑦ ᑲᐃᕗᓂ ᑕᐃᑲᓂᒃᓴᐃᓐᓇᖅ ᐊᔾᔨᖏᖕᓂᒃ ᐊᔾᔨᐸᓗᖏᓐᓂᓘᓐᓃᑦ 
ᐊᕙᑎᒦᒃᕐᑲᔭᖅᑐᓂᑦ ᐊᒻᒪᓗ ᓄᓇᓃᒃᑲᔭᖅᑐᓂᑦ ᐃᓕᔭᐅᓐᓂᕈᑎᑦ ᑲᐃᕘᔪᑦ.36 ᑕᒪᓐᓇ ᐃᓱᒪᒋᒋᐊᕐᓗᒍ, 
ᐅᑭᐅᖅᑕᖅᑐᒥ ᑲᓱᖅᑕᐅᓂᖓᑕ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐱᓕᕆᐊᖅ ᑲᒪᒋᔭᐅᓯᒪᔪᖅ ᐅᓛᓵᒥ 
ᓄᓇᓕᕐᔪᐊᖓᓂᒃ ᑕᒪᐃᓐᓂ ᓄᓇᕐᔪᐊᓕᒫᕐᒥ ᓯᔾᔭᖓᓂᒃ ᑲᒪᒋᔭᐅᒐᔭᖅᐳᖅ ᐅᐊᖕᓇᖓᑕ ᐱᖓᓐᓇᖅᐸᓯᖓᓂᒃ 
ᑐᓚᒃᑕᕐᕕᖓᓂ ᒧᕐᒪᓐᔅ ᑕᐃᑯᖓ ᑲᓇᑕᑉ ᒥᐊᓕᒐᓪᓗ ᐃᒪᖓᑕ ᑐᓚᑦᑕᕐᕕᖓ ᓚᑎᕗᔅᑐᒃ, ᐅᖓᓯᓐᓂᓕᒃ 
ᐃᒪᓐᓇᐸᓗᓐᓂᑦ 10,000 ᑭᓛᒥᑐᔅ.37  

ᐊᔾᔨᐅᙱᓐᓂᖓ ᐊᕙᑎᖓᑕ ᐃᓄᐃᑦ ᓄᓇᖓᖕᓂ ᐊᒃᓱᕈᕈᑎᖃᖅᑎᑦᑎᕗᖅ ᑕᒪᒃᑮᓐᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ 
ᐃᑭᐊᖅᑭᔾᔪᑎᖃᕐᓗᓂ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᖅᑎᒍᑦ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᒍᓐᓇᕐᓗᑎᑦ. ᖁᒻᒧᐊᑦᑎᑕ -
ᐅᓯᒪᔪᑎᒍᑦ ᑲᓱᖅᓯᒪᓂᖏᑦ ᑲᓱᖅᓯᒪᒍᓐᓃᑲᐃᓐᓇᓲᖑᕗᑦ ᑕᔅᓯᓂᕐᒧᑦ, ᒪᖁᑦᑎᓪᓗᒍ, ᐊᒻᒪᓗ ᐊᐳᑎᒧᑦ. ᐋᒡᒌᓯ 
2019−ᖑᑎᓪᓗᒍ, ᐱᓇᓱᐊᕈᓯᐅᓗᐊᖅᑐᒥᒃ ᒪᖁᑦᑎᓪᓗᒍ ᐊᒻᒪᓗ ᑕᔅᓯᑎᓪᓗᒍ ᓛᕙᑐᐊᕆᑉ ᐅᐊᖕᓇᖓᓂ 
ᐅᖄᓚᐅᑏᑦ ᐱᔪᓐᓇᐃᓪᓕᓯᒪᑲᐃᓐᓇᓚᐅᖅᓯᒪᕗᑦ ᐊᒻᒪᓗ ᐃᑭᐊᖅᑭᔾᔪᑏᑦ ᐱᔪᓐᓇᐃᓪᓕᑲᐃᓐᓇᖅᓯᒪᓪᓗᑎᑦ 
ᓇᐃᓂᒥ, ᓄᓇᑦᓯᐊᕗᑦ.38  ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐅᐊᔭᖏᑦ ᓱᕋᒃᓴᕋᐃᒻᒪᑕ ᐊᒻᒪᓗ ᐊᑭᑐᓪᓗᑎᑦ 
ᐃᓕᐅᖅᑲᕐᓗᒋᑦ ᐊᒻᒪᓗ ᐋᖅᑭᐅᒪᑎᓐᓇᓱᖦᖢᒋᑦ ᓄᓇᑉ ᖁᐊᖑᐃᓐᓇᕐᓂᖓᓃᑦᑎᓪᓗᒋᑦ ᐊᒻᒪᓗ ᓄᓇᖓ ᒪᓃᑦ -
ᑑᑎᓪᓗᒍ.39 ᑕᒪᒃᑯᐊ ᑲᒪᒋᔭᐅᓇᓱᐊᕐᓂᖏᑦ ᐊᒻᒪᓗ ᐋᖅᑭᐅᒪᑏᓐᓇᕐᓗᒋᑦ ᐊᒃᓱᕈᕈᑎᐅᔪᑦ ᐃᓱᒪᒃᓴᖅᓯᐅᕈ -
ᑕᐅᔭᕆᐊᖃᔭᕐᒥᔪᑦ ᓇᓗᓇᐃᖅᓯᓇᓱᐊᕐᓗᓂ ᐱᐅᓛᓂᑦ ᐃᓕᖅᑯᓯᕆᔭᐅᕙᑦᑐᓂᑦ ᐃᑭᐊᖅᑭᔾᔪᑎᓄᑦ ᑲᓱᖅᓯᒪᑎᓐᓇ -
ᓱᐊᕐᓗᒍ ᐃᓄᐃᑦ ᓄᓇᖓᑦ.  

ᑮᓇᐅᔭᓂᑦ ᐊᑐᕐᓗᓂ ᖁᒻᒧᐊᑦᑎᑕᐅᓯᒪᔪᖅᑎᒍᑦ ᐃᑭᐊᖅᑭᔾᔪᑎᓂᑦ ᑕᐅᑐᑦᑕᐅᔪᓐᓇᕐᒪᑦ ᒐᕙᒪᒃᑯᓐᓄᑦ ᓂᕈᐊᖅᑕᐅ -
ᓯᒪ ᒐᓱᐊᕐᓗᑎᑦ ᓱᑲᑦᑐᒃᑯᑦ ᑮᓇᐅᔭᓂᑦ ᐊᑐᖅᑕᕕᓂᖏᖕᓄᑦ ᐊᑭᓕᖅᑕᐅᔪᓐᓇᕋᔭᕐᓂᖏᖕᓄᑦ ᑕᐃᒪᐃᙱᓂᖅᓴ -
ᐅᑎᑦᑎᓲᖑᓪᓗᑎᑦ ᑮᓇᐅᔭᓂᑦ ᐊᑐᖅᑎᓪᓗᒋᑦ ᐊᖏᔪᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᑲᓱᖅᑕᐅ -
ᓇᓱᐊᖅᑎᓪᓗᒋᑦ. ᑭᓯᐊᓂᓕ, ᑮᓇᐅᔭᓂᑦ ᐊᑐᕐᓗᓂ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᑖᖅᑎᑦᑎᑎᓪᓗᒋᑦ 
ᐊᑭᑭᓐᓂᖅᓴᐅᑐᐃᓐᓇᕆᐊᓕᒃ ᐱᐅᓂᖅᓴᐅᓂᖏᖕᓄᑦ ᐱᔨᑦᑎᕋᕈᓐᓇᐅᑎᖏᖕᓂᒃ ᐊᒻᒪᓗᑦᑕᐅᖅ ᐊᑯᓂᐅᔪᖅ 
ᐊᑐᕋᒃᓴᐅᓲᖑᓂᖏᖕᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ. ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ 
ᖁᒻᒧᐊᑦᑎᑕᐅᓯᒪᔪᑦ ᕿᓚᒥᐅᔪᒃᑯᑦ ᐊᑐᕋᒃᓴᐅᓲᖑᖕᒪᑕ ᓲᕐᓗᒃ ᑕᓪᓕᒪᑦ ᐊᕐᕌᒍᑐᐃᓐᓇᕐᓄᑦ ᐊᒻᒪᓗ ᑕᒪᒃᑯᐊ 
ᖁᒻᒧᐊᑦᑎᑕᐅᓯᒪᔪᑦ ᐊᑭᑐᓪᓗᑎᑦ ᐊᓯᔾᔨᕋᓱᒋᐊᖏᑦ, ᑕᐃᒪᐃᙱᓂᖅᓴᐅᓪᓗᑎᑦ ᐊᒥᓱᒻᒪᕆᐊᓗᖕᓄᑦ ᐊᕐᕌᒍᓄᑦ 
ᐊᑐᕋᒃᓴᐅᓂᖏᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᑲᐃᕗᖏᑦ. ᖁᒻᒧᐊᑦᑎᑕᐅᓯᒪᔪᑎᒍᑦ ᐃᑭᐊᖅᑭᔾᔪᑏᑦ 
ᐃᔾᔪᑎᒋᓂᖏᑦ ᑭᒡᓕᖃᕐᒪᑕ ᐊᒻᒪᓗ, ᓱᒃᑲᐃᓪᓕᒋᐊᖅᑎᑦᑎᓲᑦ ᐊᑐᖅᑕᐅᓗᐊᓕᕋᐃᒻᒪᑕ, ᐃᑭᐊᖅᑭᔾᔪᑏᑦ ᓱᑲᓐᓂᖏᓪᓗ 
ᐊᓯᔾᔨᖅᑕᖃᑦᑕᑐᒻᒪᕆᐅᓲᑦ.40 ᐱᔨᑦᑎᕋᕈᑎᖏᑕᓗ ᓇᓕᒧᓐᓂᖏᑦ ᑕᐃᒪᐃᔅᓴᐃᓐᓇᕈᓐᓇᙱᓚᓪᓗ ᖁᒻᒧᐊᑦᑎᑕᐅ -
ᓯᒪᔪᖅᑎᒍᑦ ᐃᑭᐊᖅᑭᔾᔪᑎᖏᑦ ᐊᖑᒻᒪᑎᒐᓱᐊᕐᓗᑎᑦ ᓱᑲᑦᑐᒻᒪᕆᖕᒥᒃ ᐊᖏᓪᓕᒋᐊᖅᑎᑕᐅᔪᓐᓇᕐᓂᖏᖕᓂᒃ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ. ᖃᐅᔨᓴᖅᑕᐅᒃᑲᓐᓂᕆᐊᓖᑦ ᓇᓗᓇᐃᖅᑕᐅᖁᓪᓗᒋᑦ ᑮᓇᐅᔭᓂᑦ 
ᐊᑐᕐᓂᕈᑎᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᑦ ᐊᑭᑭᓐᓂᖅᓴᐅᖔᕋᔭᙱᒻᒪᖔᑕ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓂᑦ ᐃᓄᐃᑦ ᓄᓇᖓᖕᓂ.  



10 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᑲᓇᑕᑉ ᐃᑭᐊᖅᑭᔾᔪᑎᓄᑦ ᑲᓱᖅᓯᒪᓂᖏᑦᑕ ᖃᓄᖅᑑᕈᑎᖓ      
ᒐᕙᒪᑐᖃᒃᑯᑦ ᐱᓕᕆᕝᕕᐊ ᐅᖓᓯᑦᑐᒦᑦᑐᑦ ᐱᕙᓪᓕᐊᑎᑕᐅᓂᖏᖕᓄᑦ ᓴᒃᑯᐃᓯᒪᕗᑦ ᓱᑲᑦᑐᒃᑯᑦ ᐃᑭᐊᖅᑭᔾᔪᑏᑦ 
ᐊᑐᖅᑕᐅᔪᓐᓇᕐᓂᖏᑦ ᑕᒪᐃᓐᓄᑦ: ᑲᓇᑕᑉ ᐃᑭᐊᖅᑭᔾᔪᑎᓄᑦ ᑲᓱᖅᓯᒪᓂᖏᑦᑕ ᖃᓄᖅᑑᕈᑎᖓ 2019−ᒥ. 
ᖃᓄᖅᑑᕈᑎᒥ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᓯᒪᕗᑦ ᐱᓕᕆᖃᑎᒋᓲᕐᒥᓂᒃ 50 Mbps ᓱᑲᓐᓂᓕᓐᓂᒃ 
ᖃᕋᓴᐅᔭᕐᒨᖅᓯᒍᓐᓇᕋᔭᕐᓗᑎᑦ ᑕᒪᐃᓐᓄᑦ ᐊᑐᖅᑕᐅᔪᓐᓇᕐᓗᓂ ᐊᒻᒪᓗ 10Mbps ᖃᕆᑕᐅᔭᕐᒨᖅᓯᓗᓂ ᓱᑲᓐᓂᖃᕐ -
ᓂᐊᕐᓂᕋᖅᑕᐅᓯᒪᔪᑦ (50/10 Mbps) ᑕᒪᐃᓐᓄᑦ ᑲᓇᑕᒥᐅᑕᕐᓄᑦ, ᑲᓱᖅᑕᐅᓗᑎᓪᓗ “ᑲᓇᑕᒥᐅᑕᐅᔪᑦ 
ᖃᐅᔨᒃᑲᖅᑕᐅᓇᓱᐊᕐᓗᑎᑦ ᐱᒡᒐᓇᓛᕐᒦᑦᑐᑦ” 2030 ᐊᕐᕌᒍ ᓇᓪᓕᖅᐸᑦ.41 ᑭᓯᐊᓂᓕ, ᓱᖅᑯᐃᓇᙱᓚᖅ ᑕᒪᓐᓇ 
ᓇᓗᓇᐃᖅᑕᐅᓯᒪᔪᖅ ᖃᕆᑕᐅᔭᕐᒨᖅᓯᓇᓱᐊᕐᓗᓂ ᐃᑭᐊᖅᑭᔾᔪᑎᑎᒍᑦ/ᖃᕆᑕᐅᔭᒃᑯᑦ ᐊᐅᓪᓚᑎᑦᑎᓇᓱᓪᓗᓂ 
ᓱᑲᓐᓂᖏᑦ ᑎᑭᑕᐅᓇᓱᐊᖅᑐᑦ ᓈᒻᒪᒃᑲᔭᕐᒪᖔᕐᒥᒃ ᐊᓯᖏᖕᓄᑦ ᑲᓇᑕᒥᐅᑕᕐᓄᑦ ᐊᔾᔨᖃᓕᕐᓗᑎᑦ ᖁᓖᑦ 
ᐊᕐᕌᒎᓛᖅᑐᓂᑦ. 

ᒐᕙᒪᑐᖃᒃᑯᑦ ᐊᑐᖅᓯᒪᕗᑦ ᑮᓇᐅᔭᓂᑦ ᐊᒥᓱᓄᑦ ᐱᓕᕆᐊᓄᑦ ᒫᓐᓇᕈᓘᓚᐅᖅᑐᖅ ᐊᒻᒪᓗ ᖃᓄᐃᓕᐅᕈᑎᖃᖅᐸᓪ -
ᓕᐊᒍᑎᖏᖕᓂᒃ ᐱᐅᓯᕚᓪᓕᖅᑎᑦᑎᓇᓱᐊᖅᑐᑦ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᖕᓂᒃ ᑲᓇᑕᒥ ᐊᒻᒪᓗ 
ᐃᑲᔪᖅᑐᖅᑕᐅᓗᑎᑦ ᐱᓇᓱᐊᒐᖏᑦ ᑎᑭᑕᐅᖁᓪᓗᒋᑦ ᐅᖃᐅᓯᐅᓯᒪᓪᓗᑎᑦ ᑕᐃᑲᓂ ᑲᓇᑕᑉ ᐃᑭᐊᖅᑭᔾᔪᑎᓄᑦ 
ᑲᓱᖅᓯᒪᓂᖏᑦᑕ ᖃᓄᖅᑑᕈᑎᖓᓂᒃ. ᐆᑦᑑᑎᒋᓪᓗᒍ, 2019−ᒥ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖏᑦ 
ᓴᓂᕐᕙᐅᓯᒪᓚᐅᖅᓯᒪᕗᑦ $1.75 ᕕᓕᐊᓐᓂᒃ ᑮᓇᐅᔭᓂᒃ ᑕᐃᑯᖓ ᑕᒪᐃᓐᓄᑦ ᐃᑭᐊᖅᑭᔾᔪᑎᒃᓴᕆᔭᐅᓂᐊᖅᑐᑦ 
ᑮᓇᐅᔭᖃᕐᕕᖓᓄᑦ, ᐱᓕᕆᐊᖅ ᐱᒋᐊᖅᑎᑕᐅᓯᒪᓕᖅᑐᖅ ᐊᒻᒪᓗ ᐋᖅᑭᓱᖅᑕᐅᓯᒪᓪᓗᓂ ᑮᓇᐅᔭᖃᖅᑎᑕᐅᓂᐊᕐᒪᑕ 
ᐃᑭᐊᖅᑭᔾᔪᑎᓕᕆᓂᕐᒧᑦ ᐱᖁᑎᕐᔪᐊᓂᑦ ᐱᓕᕆᐊᖃᐅᖅᑐᓄᑦ ᒪᓕᖦᖢᒋᑦ ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ 
ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ ᑲᒥᓴᙱᑕ ᐅᓪᓗᒥᐅᔪᖅ ᑕᒪᐃᓐᓄᑦ ᑲᓇᑕᒥᐅᑕᕐᓄᑦ ᐱᔨᑦᑎᕋᕐᕕᐅ ᓇᓱ -
ᐊᕈᑎᖏᖕᓄᑦ.42 ᑭᓯᐊᓂᓕ, ᐃᓄᐃᑦ ᓄᓇᖓᖕᓅᖓᔪᓂᑦ ᐅᖃᐅᓯᖅᑕᖃᙱᓚᖅ ᓴᓂᕐᕙᐃᓗᑎᑦ ᑕᐃᑲᓂ 
ᑮᓇᐅᔭᖃᕐᕕᐅᔪᒥ.  
 

ᐃᑭᐊᖅᑭᔾᔪᑎᓕᕆᓂᕐᒧᑦ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ  
ᐃᓄᐃᑦ ᓄᓇᖓᖕᓂ       
ᑲᔪᓯᓂᖃᑦᑎᐊᓛᕐᓂᐊᕋᓱᒋᔭᐅᔪᑦ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ ᐱᐅᓯᕚᓪᓕᖅᑎᑕᐅᓗᑎᑦ ᐃᑭᐊᖅᑭᔾᔪᑎᑎᒍᑦ 
ᑲᓱᖅᓯᒪᓂᖏᑦ ᐃᓄᐃᑦ ᓄᓇᖓᖕᓂ ᐸᕐᓇᑕᐅᕙᓪᓕᐊᕗᑦ ᐅᕝᕙᓘᓐᓃᑦ ᑲᒪᒋᔭᐅᕙᓪᓕᐊᕗᑦ. ᑲᑎᕕᒃ ᒐᕙᒪᖏᑦ 
ᐅᓪᓗᒥᐅᔪᖅ ᐅᐊᑦᑎᕗᑦ ᐊᖏᔪᒻᒪᕆᖕᒥᒃ ᖃᓄᐃᓕᐅᕈᑎᒋᔭᐅᕙᓪᓕᐊᔪᒥᒃ ᓄᓇᕕᒻᒥ ᐱᐅᓯᕚᓪᓕᖅᑎᑕᐅᓇᓱᐊᖅᑐᑦ 
ᓱᑲᑦᑐᒃᑯᑦ ᐃᑭᐊᖅᑭᔾᔪᑎᓂᑦ ᐊᑐᕈᓐᓇᕐᓂᖏᑦ ᐊᕕᑦᑐᖅᓯᒪᔪᖅ ᖁᒻᒧᐊᑦᑎᑕᐅᓯᒪᔪᖅᑎᒍᑦ ᐃᑭᐊᖅᑭᔾᔪᑎᓂᑦ 
ᐊᑐᕈᓐᓃᕋᓱᐊᖅᖢᑎᑦ ᐊᑐᖔᓕᕐᓗᑎᑦ ᐃᒐᓚᐅᔭᐃᑦ ᐊᕐᕈᔭᓂᑦ ᐃᑭᐊᖅᑭᔾᔪᑎᓂᑦ 2025 ᐊᕐᕌᒍ ᓇᓪᓕᖅᐸᑦ. ᑲᑎᕕᒃ 
ᒐᕙᒪᖏᑦ ᑮᓇᐅᔭᖅᑖᓚᐅᖅᓯᒪᔪᑦ $125 ᒥᓕᐊᓐᓂᒃ ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᐊᕕᑦᑐᖅᓯᒪᔪᑉ 
ᒐᕙᒪᖓᓂᒃ ᐃᑲᔪᖅᑕᐅᓪᓗᑎᑦ 2018−ᒥ ᐱᓕᕆᐊᖃᕋᓱᐊᕐᓗᑎᑦ ᐊᑐᖔᕐᓂᐊᕐᒪᑕ ᐃᒐᓚᐅᔭᐃᑦ ᐊᕐᕈᔭᓂᑦ 
ᐃᑭᐊᖅᑭᔾᔪᑎᓄᑦ ᑲᐃᕗᓂᑦ, ᓇᐹᖅᑐᓂᑦ ᐃᑭᐊᖅᑭᔾᔪᑎᓄᑦ ᐊᑐᖅᑕᐅᖓᔭᖅᑐᓂᑦ, ᐊᒻᒪᓗ ᐊᒥᐊᒃᑯᓂᑦ 
ᖁᒻᒧᐊᑦᑎᑕᐅᓯᒪᔪᖅᑎᒍᑦ ᒪᑭᒪᔪᓐᓇᕐᓂᖏᑦ ᐱᐅᓯᕚᓪᓕᕐᓂᐊᕐᒪᑦ ᐊᕕᑦᑐᖅᓯᒪᓂᖓ ᑲᓱᖅᓯᒪᓂᖃᑦᑎᐊᕐᓂᖓᓂᒃ 
ᐃᑭᐊᖅᑭᔾᔪᑎᓄᑦ.43 ᑕᓯᐅᔭᕐᔪᐊᑉ ᐃᖅᑲᖓ ᓄᓇᙳᐊᓕᖅᓱᖅᑕᐅᓚᐅᖅᓯᒪᕗᖅ ᑕᐃᑲᓂ ᑦᓯᓵᓯᕕᒥᒃ ᐊᒻᒪᓗ 
ᐳᕕᕐᓂᑐᒥ ᑕᐃᑲᓂᔅᓴᐃᓐᓇᖅ ᐊᕐᕌᒍᒥ, ᐊᒻᒪᓗ ᑲᑎᕕᒃ ᒐᕙᒪᖏᑦ ᐃᓕᐅᖅᑲᐃᓛᖅᖢᑎᑦ ᐃᒐᓚᐅᔭᐃᑦ ᐊᕐᕈᔭᓂᑦ 
ᐃᑭᐊᖅᑭᔾᔪᑏᑦ ᑲᐃᕗᖏᖕᓂᒃ ᑕᐅᕙᓂ ᐃᒪᖓᓂ ᒪᕐᕉᒃ ᓄᓇᓕᐅᔫᑉ ᐊᑯᕐᖓᖏᖕᓂ ᐊᐅᔭᖅ 2021-ᖑᓕᖅᐸᑦ, 
ᑲᓱᖅᑕᐅᓛᖅᖢᑎᑦ ᑰᔾᔪᐊᕌᐱᖕᒧᑦ, ᐅᒥᐅᔭᖅ, ᐊᒻᒪᓗ ᐃᓄᔾᔪᐊᖅ.44 ᑲᑎᕕᒃ ᒐᕙᒪᖏᑦ ᓂᕆᐅᑉᐳᑦ ᑲᐃᕗ 
ᐋᖅᑭᒃᑕᐅᓛᕐᓂᖏᖕᓂᒃ ᐊᒻᒪᓗ ᐊᑐᕋᒃᓴᐅᓕᕐᓗᑎᑦ ᑎᓯᐱᕆ 2021-ᖑᓕᖅᐸᑦ. ᓈᓚᐅᑎᓕᕆᔨᒃᑯᑦ− ᑕᓚᕖᓴᓕ -
ᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ ᑲᒥᓴᙱᑦ ᑐᓴᖅᑎᑦᑎᕋᑖᓚᐅᖅᑐᑦ $53.4 ᒥᓕᐊᓐ ᑮᓇᐅᔭᓂᑦ 
ᐊᖏᓪᓕᒋᐊᖅᑕᐅᖁᓪᓗᒍ ᓄᑖᕐᒥ ᐃᖅᑲᕐᒦᑦᑐᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᑲᓱᖅᓯᒪᒐᔭᕐᒪᑕ 
ᐅᐊᖕᓇᖓᓂ ᐳᕕᕐᓂᑐᒥ ᐊᑯᓕᕕᒻᒧᑦ, ᐃᕗᔨᕕᒃ, ᓴᓪᓗᐃᑦ ᐊᒻᒪᓗ ᑲᖏᖅᓱᔪᐊᖅ, ᐊᒻᒪᓗ ᓴᓇᓗᑎᑦ ᓄᓇᒨᖅᑕᐅ -
ᓯᒪᔪᓂᑦ ᐃᒐᓚᐅᔭᐃᑦ ᐊᕐᕈᔭᓂᑦ ᐃᑭᐊᖅᑭᔾᔪᑎᑉ ᑲᐃᕗᖏᖕᓂᒃ ᓇᔅᑳᐱ ᐊᓪᓚᐃᑦ ᓄᓇᖓᖕᓂ ᑲᕙᕙᑦᓯᒃᑲᒪᑦᔅ−ᒥ 
ᑰᔾᔪᐊᕐᒧᑦ.45 



11ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᓄᓇᕗᑦ ᒐᕙᒪᖏᑦ ᐊᖏᔪᒻᒪᕆᖕᒥᒃ ᐱᓕᕆᐊᖃᕋᓱᐊᕐᓂᖏᑦ ᐃᒐᓚᐅᔭᓂᑦ ᐊᕐᕈᔭᓂᑦ ᐃᑭᐊᖅᑭᔾᔪᑎᓂᑦ 
ᑲᓱᖅᓯᒪᔭᐅᒐᔭᕐᓂᖏᓪᓗ ᒫᓐᓇ ᑐᙵᕕᖃᖅᐳᑦ ᐱᕙᓪᓕᐊᒍᑎᒋᔭᐅᓂᖓᓂᒃ ᓄᓇᕕᒻᒥ ᐃᒐᓚᐅᔭᓂᑦ ᐊᕐᕈᔭᓂᑦ 
ᐃᑭᐊᖅᑭᔾᔪᑏᑦ ᑲᐃᕗᖏᑦ ᐋᖅᑭᒃᑕᐅᓇᓱᐊᖅᑐᑦ ᑲᑎᕕᒃ ᒐᕙᒪᖏᖕᓄᑦ.  ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᓯᒪᕗᑦ 
2021-ᒥᒎᖅ ᐃᓕᐅᖅᑲᐃᓛᕐᒪᑕ ᐃᒐᓚᐅᔭᕐᓂᑦ ᐋᕐᕈᔭᓂᑦ ᑲᐃᕗᓕᖅᓱᐃᒐᔭᕐᓗᑎᑦ ᑲᓱᖅᑕᐅᓗᓂ ᐃᖃᓗᐃᑦ 
ᑲᐃᕗᖓᓄᑦ ᐃᓕᔭᐅᓚᐅᕐᓗᓂ ᑦᓯᓵᓯᕕᒥ ᐊᒻᒪᓗ ᐳᕕᕐᓂᑐᕐᒧᑦ ᑲᑎᕕᒃ ᒐᕙᒪᖏᖕᓄᑦ, ᐅᕝᕙᓘᓐᓃᑦ ᓴᓪᓗᐃᑦ 
ᖃᓂᒋᔭᖓᓂ ᐃᓕᖅᑲᐃᓛᖅᖢᑎᑦ ᑲᐃᕗᓂᑦ ᐃᓕᐅᖅᑲᐃᔭᕇᕈᑎᑦ ᐳᕕᕐᓂᑐᒥ ᑕᐃᑯᖓ ᓄᓇᓕᐅᔪᒧᑦ. ᓄᓇᕗᑦ 
ᒐᕙᒪᖏᑦ ᑮᓇᐅᔭᖅᑖᕈᓐᓇᓚᐅᖅᓯᒪᕗᑦ $151 ᒥᓕᐊᓐ ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᕋᔭᕋᒥᒃ $209 
ᒥᓕᐊᓐᕌᖅᑐᖅ ᑮᓇᐅᔭᑦ ᐸᕐᓇᐅᑎᖓ, ᐊᒻᒪᓗ ᓂᕆᐅᑉᐳᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐊᑭᑦᑐᕋᐅᑎᑎᑦᑎ -
ᖁᔨᓛᖅᖢᑎᑦ 2021 ᐃᓱᓕᑦᑎᓕᖅᑎᓪᓗᒍ ᑲᒻᐸᓂᐅᔪᒥᒃ ᐱᔭᕇᖁᔨᒐᔭᖅᖢᑎᑦ ᐱᓕᕆᐊᕐᒥᒃ.46 

ᑭᕙᓪᓕᕐᒥ ᓄᓇᕗᑦ ᑲᓱᖅᓯᒪᓕᕈᓐᓇᓛᕐᒥᔪᑦ ᑲᓇᑕᒥ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᖕᓄᑦ. ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᖏᑦ ᐅᓪᓗᒥᐅᔪᖅ ᑲᒪᒋᔭᓖᑦ ᒪᕐᕉᖕᓄᒃ ᐊᕐᕌᒎᖕᓄᑦ ᓱᓇᒃᑯᑖᑦ ᐋᖅᑭᒃᓱᕋᒃᓴᐅᒻᒪᖔᑦ 
ᖃᐅᔨᓵᖃᖅᖢᑎᑦ ᐊᒻᒪᓗ ᐊᔪᕐᓇᕋᔭᙱᒻᒪᖔᖅ ᐱᓕᕆᐊᕆᓗᒍ ᐋᖅᑮᒐᔭᖅᑐᑦ ᑰᒃᑯᑦ ᐅᐊᔭᓕᐅᕈᑎᖃᕋᔭᕐᓂᖏᖕᓂᒃ 
ᐊᒻᒪᓗ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᑦ ᑲᓱᖅᑎᑕᐅᓗᑎᑦ ᑭᕙᓪᓕᕐᒥ ᓄᓇᕗᑦ ᐊᒻᒪᓗ ᒫᓂᑑᕙᒥ. 2019-
ᖑᑎᓪᓗᒍ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᓚᐅᖅᓯᒪᔪᑦ ᐃᒪᓐᓇᓂᑦ $1.6 ᒥᓕᐊᓐ ᑮᓇᐅᔭᑦ ᑲᓇᑕᒥ 
ᐅᑭᐅᖅᑕᖅᑐᖓᑕ ᐱᕙᓪᓕᐊᑎᑕᐅᓂᖓᓄᑦ ᑎᒥᖓᓂᑦ ᓇᓗᓇᐃᖅᓯᖁᓪᓗᒋᑦ ᐊᔪᕐᓇᕋᔭᙱᒻᒪᖔᖅ ᑲᓱᖅᑕᐅᓗᓂ 
ᒋᓚᒻ, ᒫᓂᑑᕙᒥ ᑕᐅᕗᖓ ᐊᕐᕕᐊᓄᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ ᐊᒻᒪᓗ ᖃᒪᓂ’ᑐᐊᖅ, ᓄᓇᕗᑦ.47   
 

ᐃᑭᐊᖅᑭᔾᔪᑎᓕᕆᓪᓗᑎᑦ ᖃᓄᐃᓕᐅᕈᑎᒋᔭᐅᔪᑦ  
ᐊᓯᖏᖕᓂᒃ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂᑦ       
ᐊᒥᓱᑦ ᐃᓄᐃᑦ ᓄᓇᓕᖏᑦ ᑲᓇᑕᑉ ᓴᓂᓪᓕᖏᑦ ᒐᕙᒪᖃᕐᕖᑦ ᐊᓯᖏᑦ, ᓲᕐᓗᒃ ᐊᓛᓯᑲ ᐊᒻᒪᓗ ᑲᓛᖡᑦ ᓄᓈᓐᓂ, 
ᑲᓱᖅᓯᒪᐅᕐᒪᑕᓕ ᐃᒐᓚᐅᔭᕐᓄᑦ ᐊᕐᕈᔭᕐᓄᑦ ᐃᑭᐊᖅᑭᔾᔪᑎᖃᖅᖢᑎᑦ. 2017−ᖑᑎᓪᓗᒍ, ᐊᓛᓯᑲᒦᑦᑐᖅ ᑐᓴᐅᒪᖃᑎ -
ᒌᑦᑐᓕᕆᔨ ᑯᐃᓐᑎᓕᐊᓐ ᐊᑐᓕᖅᑎᑦᑎᓚᐅᖅᓯᒪᕗᖅ ᓄᓇᒥ ᐊᒻᒪᓗ ᐃᒪᕐᒥ ᐃᒐᓚᐅᔭᐃᑦ ᐊᕐᕈᔭᐃᑦ 
ᐃᑭᐊᖅᑭᔾᔪᑎᖏᑕ ᑲᐃᕗᖏᖕᓂᑦ ᑲᓱᖅᑎᑕᐅᓪᓗᑎᑦ ᓅᒻ, ᑯᑦᔨᕕ, ᐳᐊᐃᓐᑦ ᕼᐃᐅᑉ, ᕙᐃᓐᕋᐃᑦ, ᐅᑦᕿᐊᒡᕕᒃ, ᐊᒻᒪᓗ 
ᐳᕉᑦᕼᐅ ᕙᐃ ᒐᕙᒪᒃᑯᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᖕᓄᑦ ᕕᐅᕐᕚᓐᒃᔅ−ᒃᑯᑎᒍᑦ.48 2018−ᖑᑎᓪᓗᒍ, 
ᑲᓛᖡᑦ ᓄᓈᑦ ᑲᓱᖅᑕᐅᓂᖓ ᐱᓕᕆᐊᖅ ᑲᒪᒋᔭᐅᓪᓗᓂ ᑎᐊᓕ ᑲᓛᖡᑦ ᓄᓈᓐᓂ ᐃᓕᐅᖅᑲᐃᓚᐅᖅᓯᒪᕗᖅ 
ᐃᒪᕐᒦᑎᑕᐅᓪᓗᑎᑦ ᐃᒐᓚᐅᔭᐃᑦ ᐊᕐᕈᔭᐃᑦ ᑲᐃᕗᖏᑦ ᓄᒃ−ᒥ ᐊᒻᒪᓗ ᖃᖁᖅᑐᕐᒧᑦ, ᑲᓛᖡᑦ ᓄᓈᑦ ᑲᓱᖅᓯᒪᔪᑦ 
ᑲᐃᕗᓄᑦ ᐃᓕᔭᐅᓯᒪᓪᓗᑎᑦ ᑳᓛᖡᑦ ᓄᓈᓐᓂ ᐊᒻᒪᓗ ᓂᐅᕙᐅᓐᓛᓐ−ᒧᑦ ᐊᒻᒪᓗ ᑲᓛᖡᑦ ᓄᓈᓐᓂ ᑕᐅᕗᖓ 
ᐊᐃᔅᓛᓐᑦ−ᒧᑦ. ᒫᔾᔨ 2009−ᖑᑎᓪᓗᒍ ᑲᐃᕗᖏᑦ ᐃᑭᑕᐅᓚᐅᖅᓯᒪᕗᑦ ᐊᒻᒪᓗ ᑕᑭᓪᓕᒋᐊᖅᑕᐅᓚᐅᖅᓯᒪᓪᓗᑎᑦ 
ᐅᐊᖕᓇᒧᑦ 2017−ᖑᑎᓪᓗᒍ ᓅᒃ−ᒥ ᑕᐅᕗᖓ ᓄᓇᓕᐅᔪᓄᑦ ᒪᓃᑦᓱᖅ, ᓯᓯᒥᐅᑦ, ᐊᒻᒪᓗ ᐋᓯᐋᑦ−ᒧᑦ. 
ᐃᑭᐊᖅᑭᔾᔪᑎᓄᑦ ᑲᓱᖅᓯᒪᓂᖏᑦ ᑲᐃᕗᖃᙱᑦᑐᒃᑯᑦ ᐅᐃᒍᑎᑦᑎᒍᑎᖏᑦ ᑲᓱᖅᓯᒪᔪᑦ ᑲᓛᖡᑦ ᓄᓈᓐᓂ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᖏᖕᓄᑦ ᐃᑭᐊᖅᑭᔾᔪᑎᖃᖅᑎᑦᑎᒍᓐᓇᓲᑦ ᒥᑭᓂᖅᓴᓄᑦ ᓄᓇᓕᖕᓄ 
ᓄᓇᓕᐅᔪᓂᑦ. ᑕᐃᒃᑯᐊᑐᐊᖅ ᓄᓇᓖᑦ ᑲᓛᖡᑦ ᓄᓈᑦᑕ ᑲᓇᓐᓇᖓᓂᕐᒥᐅᑦ ᐊᒻᒪᓗ ᑎᓴᒪᑦ ᓄᓇᓖᑦ ᑲᓛᖡᑦ 
ᐅᐊᖕᓇᖓᓂᕐᒥᐅᑦ ᐱᔨᑦᑎᖅᑕᐅᓲᖑᕗᑦ ᑖᒃᑯᑎᒎᓇᖅ ᐊᓂᕐᓂᖃᙱᑦᑐᒥ ᑲᐃᕙᓪᓚᖃᑦᑕᕋᓗᐊᖅᑎᓪᓗᒍ 
ᓄᓇᕐᔪᐊᖅ ᕿᑲᖅᑐᓄᑦ ᖁᒻᒧᐊᑦᑎᑕᐅᓯᒪᔪᓄᑦ. ᑎᐊᓕ, ᑲᓛᖡᑦ ᓄᓈᓐᓂ ᐃᑭᐊᖅᑭᔾᔪᑎᓄᑦ ᐱᔨᑦᑎᕋᖅᑎᖏᑦ, 
ᐊᐅᓚᑕᐅᓲᖅ ᑲᓛᖡᑦ ᓄᓈᑦᑕ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐱᖁᑎᕐᔪᐊᖓᑎᒍᑦ. ᐱᓇᓱᐊᒐᖏᑦ ᑕᒪᒃᑯᐊ ᐃᓄᐃᑦ 
ᓇᓄᖅᑕᓕᕐᒥᐅᑦ ᑲᓛᖡᑦ ᓄᓈᑕ ᓂᒋᐊᓂᕐᒥᐅᑦ ᐅᐱᕐᓇᕕᒻᒧᑦ ᑲᓛᖡᑦ ᓄᓈᑦᑕ ᐅᐊᖕᓇᖓᓄᑦ ᐊᑐᖅᑎᑕᐅ -
ᓇᓱᐊᖅᑐᑦ ᑕᐃᒃᑯᓂᖓᔅᓴᐃᓐᓇᖅ ᓱᑲᑦᑐᒥᒃ ᐃᑭᐊᖅᑭᔾᔪᑎᓂᑦ ᓅᒃ−ᒥᐅᑦ ᓄᓇᓕᐸᐅᔭᖓᓂ ᐊᑐᖅᑕᐅᓲᑎᑐᑦ, 
ᐊᒻᒪᓗ ᐊᖏᓂᖅᓴᐃᑦ ᓄᓇᓖᑦ, 92%-ᖏᑦ ᑲᓛᖡᑦ ᓄᓈᓐᓂ ᐃᓄᖏᑦᑕ ᓇᔪᖅᐸᑦᑕᖏᑦ.49 ᑎᐊᓕᑉ ᑮᓇᐅᔭᓂᑦ 
ᐊᑐᕐᓂᖓ ᐋᖅᑭᓱᖅᑕᐅᖁᓪᓗᒍ ᑲᓛᖡᑦ ᓄᓈᓐᓂ ᐃᒐᓚᐅᔭᐃᑦ ᐃᑭᐊᖅᑭᔾᔪᑎᒃᓴᖏᖕᓄᑦ 93%-ᖑᔪᓂᑦ ᐃᓄᖏᑕ 
ᐊᑐᕈᓐᓇᑎᑦᑎᒐᔭᖅᑐᖅ ᓱᑲᑦᑐᒥᒃ ᐃᑭᐊᖅᑭᔾᔪᑎᓂᑦ ᐅᖄᓚᐅᑎᒃᑯᑎᒍᑦ ᐃᑭᐊᖅᑭᔾᔪᑎᓂᑦ ᐊᑭᓕᖅᓱᐃᖃᑦᑕᕐᓗᓂ 
ᐊᑐᕈᓐᓇᐅᑎᓂᑦ ᐅᕝᕙᓘᓐᓃᑦ ᐅᐊᔭᖃᙱᑦᑐᑎᒍᑦ, ᐊᑕᐅᓯᕐᒥᒃ ᐊᑭᓖᖃᑦᑕᕐᓗᑎᑦ ᐊᑭᖃᖅᑎᑕᐅᓗᓂ 
ᐅᖓᑖᓅᙱᑦᑐᖅ ᒥᓈᖃᕐᓗᑎᑦ ᖃᕋᓴᐅᔭᕐᒨᑎᑦᑎᓗᑎᓪᓗ ᓱᑲᓐᓂᖃᖅᑐᑦ ᐃᓄᐃᑦ ᓇᖕᒥᓂᖅ ᐊᑭᓕᖅᓱᐃᔪᑦ ᐊᑐᓲᑦ 
30/5 Mbps−ᖑᕗᑦ. 



12 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᐊᓯᖏᑦ ᓄᓇᓕᕐᔪᐊᑦ ᐅᑭᐅᖅᑕᖅᑐᒥ ᓯᕗᓪᓕᐅᔾᔨᓇᓱᐊᖅᓯᒪᒋᕗᑦ ᐋᖅᑭᒃᑕᐅᓗᑎᑦ ᓱᑲᑦᑐᒃᑯᑦ ᐃᑭᐊᖅᑭᔾᔪᑏᑦ 
ᖃᑦᑏᓐᓇᒡᒍᑎᓂᑦ ᐃᓄᓕᖕᓂᑦ ᐊᒻᒪᓗ ᐅᖓᓯᑦᑐᒥᐅᑕᕐᓂᑦ. ᐊᒥᓱᑦ ᐃᒡᓗᒥᐅᑕᐅᖃᑎᒌᑦᑐᑦ ᐅᑭᐅᖅᑕᖅᑐᑉ ᓄᓇᓖᑦ 
ᒐᕙᒪᖏᑦ ᓄᐊᕙᐃᒥ, ᓱᕖᑕᓐᒥ, ᐊᒻᒪᓗ ᕕᓐᓛᓐᒥ ᐊᑐᕈᓐᓇᓲᑦ ᒪᑭᒪᔪᓐᓇᑦᑎᐊᖅᑐᒥᒃ ᐋᖅᑭᒃᓯᒪᔪᑦ ᐃᑭᐊᖅᑭᔾᔪᑏᑦ 
ᓱᑲᑦᑐᓂᑦ 30 Mbps-ᖑᔪᓂᑦ.50 2010−ᖑᑎᓪᓗᒍ, ᕕᓐᓚᓐ ᓯᕗᓪᓕᖅᐹᖑᓪᓗᓂ ᓄᓇᓕᕐᔪᐊᖑᓚᐅᖅᐳᖅ 
ᐱᖁᔭᙳᖅᑎᑎᓪᓗᓂ ᐱᔪᓐᓇᐅᑎᖃᕆᐊᖃᕐᒪᑕ ᑕᒪᐃᓐᓂ ᓄᓇᓕᕐᔪᐊᕐᒥᐅᑦ ᐊᑐᕈᓐᓇᕐᓗᑎᑦ 1 Mbps 
ᐃᑭᐊᖅᑭᔾᔪᑎᓂᑦ ᑲᓱᖅᓯᒪᓗᑎᑦ, ᐊᒻᒪᓗ 100 Mbps−ᒃᑲᓐᓂᕐᓂᑦ ᐱᓇᓱᒃᑲᓐᓂᓚᐅᖅᓯᒪᔪᑦ ᑲᓱᖅᑕᐅᓯᒪᖁᓪᓗᒋᑦ 
ᑕᒪᐃᓐᓂ ᐃᒡᓗᐃᑦ 2025 ᓇᓪᓕᖅᐸᑦ.51  ᐃᓱᓕᑦᑎᑉᐸᑦ 2018, ᐃᒪᓐᓇᐸᓗᑦ 60% ᕕᓂᔅᖑᔪᑦ ᐃᓄᐃᑦ ᐃᒡᓗᖏᑦ 
ᐊᑐᕈᓐᓇᓕᓚᐅᖅᓯᒪᔪᑦ ᐋᖅᑭᒃᓯᒪᔪᓂᑦ ᐃᑭᐊᖅᑭᔾᔪᑎᓂᑦ ᓱᑲᓐᓂᖃᖅᑐᑦ ᐃᒪᓐᓇᐸᓗᓐᓂᑦ 100 Mbps.52  
ᓚᑉᓛᓐ−ᒥ, ᕕᓐᓚᓐ ᐅᐊᖕᓇᐅᓂᖅᐹᖓᑕ ᐊᕕᑦᑐᖅᓯᒪᓂᖓ, 55%-ᖑᔪᑦ ᐃᓄᐃᑦ ᐃᒡᓗᖏᑦ ᐊᑐᕈᓐᓇᓕᓚᐅᖅᓯᒪᔪᑦ 
ᐋᖅᑭᒃᓯᒪᔪᓂᑦ ᐃᑭᐊᖅᑭᔾᔪᑎᓂᑦ ᓱᑲᓐᓂᖃᖅᑐᑦ ᐃᒪᓐᓇᐸᓗᓐᓂᑦ 100 Mbps.53   

ᐅᑭᐅᖅᑕᖅᑐᖅ ᑲᓱᖅᑎᓪᓗᒍ ᐱᓕᕆᐊᖅ, ᐱᐅᓯᕚᓪᓕᖅᑎᑦᑎᓇᓱᐊᖅᑐᖅ ᑲᓱᖅᓯᒪᓂᖏᑦ ᐃᑭᐊᖅᑭᔾᔪᑎᑎᒍᑦ 
ᐅᑭᐅᖅᑕᖅᑐᖅ ᐊᒻᒪᓗ ᐊᑯᕐᖓᖏᖕᓂ ᑕᕆᐅᑉ ᐊᑭᐊᓂ ᓄᓇᓕᕐᔪᐊᑦ ᐊᒻᒪᓗ ᐊᐃᓴᒥ ᓄᓇᓕᕐᔪᐊᖏᑦ, 
ᑲᓱᖅᑎᑕᐅᒐᔭᖅᑐᖅ ᑕᕆᐅᑉ ᐊᑭᐊᓂ ᓄᓇᓕᕐᔪᐊᑦ ᐊᒻᒪᓗ ᐊᐃᓴᒥ ᓄᓇᓕᕐᔪᐊᖏᑦ ᐃᒪᕐᒦᒍᓐᓇᕐᓗᑎᑦ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐃᖅᑲᒥ ᐅᑭᐅᖅᑕᖅᑐᑉ ᑕᕆᐅᖓᑎᒍᑦ. ᐱᓕᕆᐊᖃᕋᔭᖅᑐᑦ ᐃᓕᔭᐅᓗᑎᑦ 
ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐃᖅᑲᒥ ᑦᓴᐃᓇᒥ ᔭᐹᓐᒧᑦ, ᐊᒻᒪᓗ ᑕᐅᕗᖓ ᐅᓛᓵᑉ ᐅᑭᐅᖅᑕᖅᑐᖓᑕ 
ᓯᔾᔭᖓᒍᑦ ᓄᐊᕖᓴᓐ ᓄᓇᓕᐸᐅᔭᖓᓄᑦ ᑯᒃᑭᓂᐊᔅᒧᑦ. ᑲᐃᕗᖃᕋᔭᕐᒥᔪᖅ ᐊᕕᑦᑐᖅᓯᒪᓂᖓ ᓄᓈᕐᕕᒃ ᐊᓛᓯᑲᒥ, 
ᐊᒻᒪᓗᑦᑕᐅᖅ ᐊᒥᓱᓄᑦ ᐅᓈᓵᑉ ᐅᑭᐅᖅᑕᖅᑐᖓᑕ ᓄᓇᓕᐸᐅᔭᖏᖕᓄᑦ ᐊᒥᓱᓄᑦ.54 ᐅᑭᐅᖅᑕᖅᑐᖅ ᑲᓱᖅᑕᐅᓂᖓ 
ᐱᓕᕆᐊᖅ ᐱᒋᐊᖅᑎᑕᐅᓚᐅᖅᓯᒪᖕᒪᑦ 2016-ᖑᑎᓪᓗᒍ ᕕᓂᔅ ᐃᖏᕐᕋᔪᓕᕆᔨᖏᖕᓄᑦ ᐊᒻᒪᓗ ᑐᓴᐅᒪᖃᑎᒌᑦ -
ᑐᓕᕆᔨᖏᖕᓄᑦ ᐊᒻᒪᓗ ᓴᓇᔭᐅᓪᓗᓂ ᑲᑐᔾᔨᓪᓗᑎᑦ ᑖᒃᑯᐊᒃ ᕕᓂᔅ ᒐᕙᒪᖏᖕᓄᑦ ᓇᖕᒥᓂᖁᑎᒋᔭᐅᔪᖅ 
ᐱᖁᑎᕐᔪᐊᓕᐅᖅᑏᑦ ᓯᓂᐊ ᑎᒥᖓ ᐊᒻᒪᓗ ᒥᐊᒐᕙᓐ, ᐅᓛᓵᒃᑯᑦ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐊᐅᓚᑦᑎᔨᖏᑦ. ᑲᐃᕗ 
ᓇᖕᒥᓂᖁᑎᒋᔭᐅᒐᔭᖅᑐᖅ ᓄᓇᕐᔪᐊᕐᒥ ᐱᓕᕆᖃᑎᒌᑦᑐᑦ ᓲᕐᓗᒃ ᔭᐹᓐ, ᓄᐊᕙᐃ, ᐊᒻᒪᓗ ᕕᓐᓛᓐ, ᐊᒻᒪᓗ 
ᐊᑭᖃᓛᕐᓂᐊᕋᓱᒋᔭᐅᓪᓗᓂ 0.8 ᑎᑭᓪᓗᒍ 1.2 ᕕᓕᐊᓐ ᒥᐊᓕᒐᑦ ᑮᓇᐅᔭᖏᑦ ᒪᓕᖦᖢᒋᑦ.55 ᑭᓯᐊᓂᓕ, ᐅᓛᓵᒃᑯᑦ 
ᐱᒋᐊᖅᑎᑦᑎᓯᒪᒋᕗᑦ ᐱᕙᓪᓕᐊᑎᑦᑎᓪᓗᑎᑦ ᐃᓛᒃᑰᖓᔪᒥᒃ ᐃᖅᑲᒃᑯᑦ ᑲᐃᕗᓕᖅᓱᐃᓪᓗᑎᑦ ᐱᓕᕆᐊᓖᑦ ᒧᕐᒪᓐᔅᒃ 
ᑕᐅᕗᖓ ᕙᓚᑎᕗᔅᑐᒃ ᐊᑭᖃᓛᕐᓂᐊᕋᓱᒋᔭᐅᓪᓗᓂ 0.86 ᕕᓕᐊᓐ ᒥᐊᓕᒐᐃᑦ ᑮᓇᐅᔭᖏᑦ ᒪᓕᖦᖢᒋᑦ, ᓇᓗᓇᓕᖅ -
ᑎᑦᑎᓯᒪᓪᓗᑎᑦ ᐱᕕᖃᕋᔭᕋᓗᐊᕐᒪᖔᕐᒥᒃ ᐅᑭᐅᖅᑕᖅᑐᒥ ᒪᕐᕉᖕᓂᒃ ᑲᐃᕗᖃᖅᑎᑕᐅᓪᓗᑎᑦ ᐊᑭᑦᑐᕋᐅᑎᒐᔭᕐᒪᑎᒃ 
ᑖᒃᑯᓄᖓᔅᓴᐃᓐᓇᖅ ᓂᐅᕕᖅᑎᑕᐅᓇᓱᐊᖃᑦᑕᕋᔭᖅᑐᓄᑦ ᐃᓄᖕᓄᑦ ᐊᑐᕐᓗᑎᑦ ᐃᑭᐊᖅᑭᔾᔪᑎᓂᒃ.56 ᓄᓇᕐᔪᐊᑉ 
ᐅᑭᐅᖅᑕᖅᑐᖓ ᐃᑭᐊᖅᑭᔾᔪᑎᓄᑦ ᑲᓱᖅᑕᐅᓂᖓᓄᑦ ᐱᓕᕆᐊᑦ ᐊᒻᒪᓗ ᐱᕚᓪᓕᕈᑎᒋᔭᐅᓯᒪᔪᑦ ᐊᔾᔨᙳᐊᖅ 2-ᒥ 
ᐊᒥᐊᖅᑕᐅᓯᒪᕗᑦ.    

ᒐᕙᒪᖃᕐᕕᐅᔪᑦ ᐊᕕᑦᑐᖅᓯᒪᓂᖏᑦ ᐅᑭᐅᖅᑕᖅᑐᒦᑦᑐᑦ ᐱᓕᕆᐊᖃᕇᖅᑐᑦ ᐅᕝᕙᓘᓐᓃᑦ ᐱᓕᕆᐊᖃᕋᓱᐊᖅᑐᑦ 
ᐊᖏᔪᓂᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᐋᖅᑭᒃᑕᐅᓇᓱᐊᖅᖢᑎᑦ. ᑕᒪᒃᑯᐊ ᐱᓕᕆᐊᑦ ᓇᓗᓇᐃᒃᑯᑕᐅᕗᑦ 
ᑲᑐᔾᔨᓪᓗᑎᑦ ᒐᕙᒪᖃᕐᕖᑦ ᑲᒪᒋᔭᖃᕐᒪᑕ ᐃᓚᖏᖕᓂᒃ ᒐᕙᒪᖃᕐᕕᐅᔪᓂᑦ ᓱᑲᑦᑐᒃᑯᑦ ᐃᑭᐊᖅᑭᔾᔪᑎᓕᐅᕋᓱᐊᖅᖢᑎᑦ 
ᐅᑭᐅᖅᑕᖅᑐᑉ ᓄᓇᓕᖏᖕᓄᑦ. ᐊᒥᓱᑎᒍᑦ, ᑲᓇᑕ ᑖᒃᑯᑑᕗᑦ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂᑦ ᐊᑐᖅᐸᓪᓕᐊ -
ᖏᓐᓇᖅᖢᓂ ᐅᖓᓯᑦᑐᓅᖓᔪᓄᑦ ᐃᓄᐃᑦ ᓄᓇᓕᖏᖕᓄᑦ ᖁᔭᓈᖅᓯᔾᔪᑎᒋᓇᓱᐊᑐᐃᓐᓇᖅᖢᓂᐅᒃ ᐃᓄᐃᑦ 
ᓄᓇᖓᖕᓂ ᐱᖁᑎᕐᔪᐊᖃᕆᐊᖃᕐᓂᖏᖕᓂᒃ, ᐱᖃᓯᐅᑎᓪᓗᒍ ᓱᑲᑦᑐᒥᒃ ᐃᑭᐊᖅᑭᔾᔪᑎᖃᕆᐊᖃᕐᓂᖏᑦ ᐃᒃᓯᖕᓇᑦ -
ᑕᐅᑐᐃᓐᓇᑦᑎᐊᒻᒪᕆᖦᖢᓂ. 



13ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᓇᓗᓇᐃᔭᐅᑎᑦ 2-ᖓ. ᓯᓚᕐᔪᐊᓕᒫᒥ ᐅᑭᐅᖅᑕᖅᑐᒥᑦ ᖃᕆᑕᐅᔭᑎᒍᑦ ᐊᑦᑕᑕᖅᓯᒪᓕᕈᓐᓇᐅᑎᓂ 
ᐱᓕᕆᓂᐅᔪᑦ ᐊᒻᒪᓗ ᑎᑭᑕᐅᓯᒪᓕᖅᑐᑦ 

ᖃᕆᑕᐅᔭᑎᒍᑦ ᐊᑦᑕᑕᖅᓯᒪᓕᕈᓐᓇᐅᑎᑦ ᑲᓇᑕᐅᑉ
ᐅᑭᐅᖅᑕᖅᑐᖓᓂ ᑭᖑᓪᓕᐅᑎᓯᒪᕗᑦ ᐊᓯᒥᓐᓂᑦ

ᐅᑭᐅᖅᑕᖅᑐᒥᐅᕆᔭᐅᔪᓂ ᓄᓇᕐᔪᐊᓂ

ᑲᓇᑕ
1 ᑕᒪᐃᓐᓂ 51 ᐃᓄᐃᑦ ᓄᓇᓕᖏᑦ ᐊᑐᕈᓐᓇᓲᑦ ᐋᖅᑭᒃᓯᒪᔪᓂᑦ 
ᓱᑲᑦᑐᓂᑦ ᐃᑭᐊᖅᑭᔾᔪᑎᓂᑦ ᐊᒻᒪᓗ ᑲᓱᖅᓯᒪᓪᓗᑎᑦ ᑲᓇᑕᑉ 
ᐃᑭᐊᖅᑭᔾᔪᑎᖏᖕᓄᑦ ᐃᒐᓚᐅᔭᓄᑦ1

ᑲᓛᖡᑦ ᓄᓈᑦ
ᑲᓛᖡᑦ ᓄᓈᑦ ᐃᑭᐊᖅᑭᔾᔪᑎᓄᑦ ᐃᒐᓚᐅᔭᖏᑦ 93%-ᖑᔪᓂᑦ ᐃᓄᖕᓂᑦ 
ᐊᑐᕈᓐᓇᑎᑦᑎᓲᑦ ᒥᓈᖃᕐᓗᑎᑦ ᖃᕋᓴᐅᔭᒃᑯᑦ ᓱᑲᑦᑑᓪᓗᑎᑦ 30 Mbps 
ᐅᖄᓚᐅᑎᒃᑯᑎᒎᑦ ᐊᔾᔨᖓᓂᒃ ᐊᑐᕐᓗᑎᑦ ᐃᑭᐊᖅᑭᔾᔪᑎᓂᑦ 
ᐅᕝᕙᓘᓐᓃᑦ ᐋᖅᑭᒃᓯᒪᔪᓂᑦ ᐅᐊᔭᖃᙱᑦᑐᓂᑦ ᐃᑭᐊᖅᑭᔾᔪᑎᓂᑦ2

ᕕᓐᓚᓐ
55%-ᖑᔪᑦ ᐃᒡᓗᒥᐅᑕᐃᑦ ᐅᐊᖕᓇᖅᐸᓯᖓᓂ ᓄᓇᓕᕐᔪᐊᑉ 
ᐊᕕᑦᑐᖅᓯᒪᓂᖓ ᓛᑉᓛᓐ ᐊᑐᕈᓐᓇᓲᑦ ᒥᓈᖃᕐᓗᑎᑦ ᖃᕋᓴᐅᔭᒃᑯᑦ 
ᓱᑲᓐᓂᖃᖅᑐᓂᑦ 100 Mbps ᐅᖓᑖᓄᓪᓘᓐᓃᑦ3

ᒥᐊᓕᒐ
ᓄᓇᕐᒥ ᐃᒪᕐᒥᓗ ᐃᑭᐊᖅᑭᔾᔪᑏᑦ ᐅᐊᔭᖏᑦ ᐃᒐᓚᐅᔭᐃᑦ ᐊᓛᓯᑲᒥ 
ᑕᓪᓕᒪᓂᑦ ᐃᓄᐃᑦ ᓄᓇᓕᖏᖕᓄᑦ ᐊᑐᖅᑕᐅᔪᓐᓇᑎᑦᑎᔪᑦ4

ᐅᓛᓵ
ᐅᑭᐅᖅᑕᖅᑐᖅ ᑲᓱᖅᑕᐅᓗᓂ ᐃᑭᐊᖅᑭᔾᔪᑎᓄᑦ ᐃᒐᓚᐅᔭᓄᑦ ᐱᓕᕆᐊᖅ, 
10,000 km ᑕᑭᓂᓕᒃ ᐃᑭᐊᖅᑭᔾᔪᑏᑦ ᐃᒐᓚᐅᔭᐃᑦ ᑲᐃᕗᖏᑦ 
ᐋᖅᑭᓱᖅᑕᐅᔪᑦ ᓄᓇᓕᕐᔪᐊᑉ ᐅᑭᐅᖅᑕᖅᑐᖓᑕ ᓯᔾᔭᖏᖕᓃᑦᑐᑦ 
ᐱᖃᓯᐅᔾᔭᐅᒐᔭᖅᑐᑦ ᒧᕐᒪᓐᔅᒃ−ᒥ ᑎᑭᓪᓗᒍ ᕝᓚᑎᕗᔅᑐᒃ−ᒧᑦ5



14 ᐃᓄᐃᑦ ᑕᐱᕇᑦ ᑲᓇᑕᒥ   ᖃᕆᑕᐅᔭᒃᑯᑦ ᐃᑭᐊᖅᑭᔾᔪᑎᓂᒃ ᐊᑐᕈᓐᓇᖅᑐᑦ ᓇᓕᒧᒌᙱᓗᐊᖅᑐᑦ: 
ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ ᐃᓄᐃᑦ ᓄᓇᖏᖕᓂ

ᖃᕆᑕᐅᔭᓕᕆᓂᖅ ᐃᑭᐊᖅᑭᔾᔪᑎᖃᕐᓗᓂ ᐊᕕᒃᓯᒪᓂᖓ ᐃᓄᐃᑦ ᓄᓇᖓᖕᓂ ᐊᒻᒪᓗ ᑲᓇᑕᒥ ᒪᕐᕈᐃᓕᖅᑲᖓ -
ᓂᖅᓴᐅᒻᒪᕆᓕᖅᐳᖅ ᐅᓪᓗᒥᐅᔪᖅ ᐃᓅᓯᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᓇᓕᒧᒌᙱᓗᐊᕌᓗᓕᕐᓂᖏᖕᓂᒃ 
ᐊᕕᑦᑐᖅᓯᒪᔪᓂ, ᐊᑭᑦᑐᕋᐅᑎᒍᓐᓇᕐᓂᖏᖕᓂᒃ ᐱᕕᖃᕈᓐᓃᖅᑎᑦᑎᒍᑕᐅᓯᒪᓕᖅᖢᓂ, ᐊᒻᒪᓗ ᐊᔪᕐᓇᓕᖅᑎᑦ -
ᑎᓯᒪᕗᖅ ᐊᑐᕈᓐᓇᒃᑲᓐᓂᒻᒪᕆᖕᓂᖏᖕᓂᒃ ᖃᕆᑕᐅᔭᕐᒨᖓᔪᓂᑦ ᐱᐅᓯᕚᓪᓕᖅᑎᑕᐅᖁᓪᓗᒋᑦ ᐱᔨᑦᑎᕋᕈᑎᐅᔪᑦ. 
ᐊᑭᑐᓗᐊᕐᓂᖏᑦ ᐃᑭᐊᖅᑭᔾᔪᑏᑦ ᖃᑦᑏᓐᓇᐅᓂᖅᓴᐃᑦ ᐃᓄᐃᑦ ᐃᒡᓗᒥᐅᖃᑎᒌᑦᑐᑦ ᐊᑐᕈᓐᓇᓲᑦ ᐃᑭᐊᖅᑭᔾᔪᑎᓂᑦ 
ᐊᓯᖏᑦ ᑲᓇᑕᒥᐅᑕᐅᔪᑦ ᐊᑐᕈᓐᓇᓂᖅᓴᐅᓲᖑᓪᓗᑎᑦ. ᒐᕙᒪᑐᖃᒃᑯᑦ ᑕᒪᔅᓱᒧᖓ ᓇᓕᒧᒌᙱᓗᐊᖅᑐᐊᓘᓂᖏᖕᓄᑦ 
ᐃᓄᐃᑦ ᐊᒻᒪᓗ ᐊᓯᖏᑦ ᑲᓇᑕᒥᐅᑕᐃᑦ ᑕᐃᒪᐃᒃᑲᓂᖅᓯᑎᑦᑎᓯᒪᕗᑦ ᓯᕗᓪᓕᐅᔾᔨᓪᓗᑎᑦ ᑮᓇᐅᔭᓂᑦ 
ᐊᑐᖔᖃᑦᑕᕋᒥᒃ ᖁᒻᒧᐊᑦᑎᑕᐅᓯᒪᔪᖅᑎᒍᑦ ᑕᑎᖃᖅᑎᑦᑎᖔᖅᐸᖦᖢᑎᑦ, ᓴᖅᑮᑎᑦᑎᓲᖅ ᑕᒪᓐᓇ ᐱᔨᑦᑎᕋᕈᑎᖏᑦ 
ᐃᓚᖏᖕᓂ ᓄᓇᓕᐅᔪᑦ ᑕᑎᖃᓕᖅᑎᑕᐅᓪᓗᑎᑦ ᑎᑭᑕᐅᓇᓱᐊᓚᐅᖅᓯᒪᔪᑐᖄᓗᖕᓄᑦ ᓇᓗᓇᐃᖅᑕᐅᓚᐅᖅᓯᒪᓗᑎᑦ 
ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦᑐᓕᕆᔨᒃᑯᑦ ᑲᒥᓴᙱᖕᓄᑦ ᖁᓖᑦ ᐊᕐᕌᒎᓗᐊᓚ -
ᐅᖅᓯᒪᔪᓂᑦ. ᐃᓄᐃᑦ ᓄᓇᓕᖏᑦ ᐱᐅᓂᖅᓴᒃᑯᑦ ᐱᔨᑦᑎᖅᑕᐅᒐᔭᖅᑐᑦ ᒐᕙᒪᒃᑯᑦ ᑮᓇᐅᔭᓂᑦ ᐊᑐᖔᕈᑎᑦ 
ᐃᒐᓚᐅᔭᐃᑦ ᐊᕐᕈᔭᕐᓂᑦ ᐱᓕᕆᐊᖃᖔᓕᕐᓗᑎᑦ ᑲᓱᖅᑕᐅᓗᑎᑦ ᐃᓄᐃᑦ ᓄᓇᖓᖕᓂ ᓄᓇᓖᑦ ᑲᓇᑕᒥ 
ᐃᒐᓚᐅᔭᐃᑦ ᐊᕐᕈᔭᐃᑦ ᑲᓱᖅᑕᕈᑎᖏᖕᓄᑦ ᐃᑭᐊᖅᑭᔾᔪᑎᓂᑦ ᐊᑐᓲᖑᓂᖏᑦ ᐃᓄᐃᑦ ᑲᓇᑕᒥᐅᑕᐃᓪᓗ 
ᓇᓕᒧᒌᓕᖅᑎᑕᐅᒋᖔᕐᓗᑎᑦ ᑮᓇᐅᔭᓂᑦ ᐊᑐᖔᖃᑦᑕᕐᓂᖏᑎᒍᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ ᓄᓇᕐᔪᐊᕐᒥ 
ᖁᒻᒧᐊᑦᑎᑕᐅᓯᒪᔪᑦ ᖃᕋᓴᐅᔭᓕᕆᔾᔪᑎᖏᖕᓂᑦ. ᑮᓇᐅᔭᓂᑦ ᐊᑐᖔᖃᑦᑕᖅᑐᑦ ᐊᑦᑎᓂᖅᓴᒦᑦᑐᑦ ᑲᐃᕙᓪᓚᓲᑦ 
ᓄᓇᕐᔪᐊᕐᒥ ᖁᒻᒧᐊᑦᑎᑕᐅᓯᒪᔪᓄᑦ ᖃᕆᑕᐅᔭᓕᕆᔾᔪᑎᓄᑦ ᐃᒐᓚᐅᔭᐃᑦ ᐊᕐᕈᔭᐃᑦ ᖃᕋᓴᐅᔭᓕᕆᔾᔪᑏᑦ 
ᓴᓇᔭᐅᙱᖔᕋᔭᕐᒪᑕ, ᑲᓇᑕ ᐊᓯᖏᖕᓂᒃ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᖃᖅᑎᓪᓗᒍ ᓯᕗᓪᓕᐅᔾᔨᖁᔨᓯᒪᔪᓂᑦ 
ᐃᓛᒃᑰᖔᓖᕐᓗᑎᑦ ᑕᐃᒃᑯᓂᖓ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓂᑦ ᐱᖁᑎᕐᔪᐊᖃᖅᑎᑦᑎᓇᓱᐊᖅᑐᓂᑦ.  

ᐃᓅᕕᒃ ᐱᖃᓯᐅᑎᙱᓪᓗᒍ, ᐃᓄᐃᑦ ᓄᓇᓕᖏᑦ ᐊᑐᕈᓐᓇᙱᓚᑦ ᐃᑭᐊᖅᑭᔾᔪᑎᓕᕆᔾᔪᑎᓂᑦ ᐱᔨᑦᑎᕋᖅᑕᐅᓗᑎᑦ 
ᓇᓕᒧᓐᓂᖃᖅᑐᑦ ᑎᑭᑕᐅᓇᓱᐊᖅᓯᒪᔪᑦ ᑖᒃᑯᓄᖓ ᓈᓚᐅᑎᓕᕆᔨᒃᑯᑦ−ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᐅᒪᖃᑎᒌᑦ -
ᑐᓕᕆᔨᒃᑯᑦ ᑲᒥᓴᙱᖕᓄᑦ ᑲᒪᒋᔭᐅᓇᓱᐊᓗᐊᙳᐊᖅᑐᖅ ᑲᓇᑕᒥ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᐊᕐᓂᖏᖕᓄᑦ 
ᖃᓄᖅᑑᕈᑎᖓᓂᒃ. ᐊᔾᔨᒋᙱᑦᑐᓂᐅᒃ ᑲᓇᑕᒧᑦ, ᑕᒪᐃᓐᓂ ᐊᓯᖏᑦ ᐊᕕᑦᑐᖅᓯᒪᔪᑦ ᑲᓇᑕᒥ ᐅᑭᐅᖅᑕᖅᑐᖅ 
ᐊᕕᑦᑐᖅᓯᒪᔪᖓᓗ ᓯᕗᓪᓕᐅᔾᔨᓯᒪᕗᑦ ᑮᓇᐅᔭᓂᑦ ᐊᑐᕐᓂᐊᕐᓗᑎᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐊᑐᖅᑕᐅᓗᑎᑦ 
ᑲᓱᖅᑕᕈᑎᓂᑦ ᐃᑭᐊᖅᑭᔾᔪᑎᓄᑦ ᓱᑲᑦᑐᒥᒃ ᐃᑭᐊᖅᑭᔾᔪᑎᖃᖁᓪᓗᒋᑦ ᐅᑭᐅᖅᑕᖅᑐᒥᐅᑕᕐᓄᑦ ᐊᒻᒪᓗ ᐃᑲᔪᖅᑐᐃ -
ᓗᑎᑦ ᐱᕙᓪᓕᐊᓂᖓᓄᑦ ᐊᒻᒪᓗ ᒪᑭᒪᔪᓐᓇᕐᓂᖏᖕᓄᑦ ᐅᑭᐅᖅᑕᖅᑐᒥ ᓄᓇᓕᖏᖕᓄᑦ. ᑲᔪᓯᔪᓐᓇᑦᑎᐊᖅᑑᔮᖅᑐᑦ 
ᐱᓕᕆᐊᑦ ᐃᓄᐃᑦ ᓄᓇᖓᖕᓂ ᑲᒪᒋᔭᐅᔪᓐᓇᕋᓗᐊᕐᒪᑕ ᓯᕗᒃᑲᑕᖅᑕᐅᓪᓗᑎᑦ ᑲᒪᒋᔭᑦ ᐃᓄᖕᓄᑦ ᐊᒻᒪᓗ ᒐᕙᒪᓄᑦ. 
ᑕᒪᒃᑯᐊ ᐱᖃᓯᐅᔾᔨᔪᑦ ᑲᑎᕕᒃ ᒐᕙᒪᖏᑦᑕ ᐱᓇᓱᐊᒐᖏᑦ ᐊᕕᑦᑐᖅᓯᒪᔪᓂ ᐊᑐᖅᑕᐅᒍᓐᓃᓪᓚᑦᑖᖅᑎᑕᐅᓇᓱᐊᖅᐳᑦ 
ᖁᒻᒧᐊᑦᑎᑕᐅᓯᒪᔪᖅᑎᒍᑦ ᐃᑭᐊᖅᑭᔾᔪᑎᓂᑦ ᐊᑐᖅᑕᐅᖔᓕᕐᓗᑎᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ, ᓄᓇᕗᑦ 
ᒐᕙᒪᖏᑦᑕ ᐱᓇᓱᐊᒐᖏᓪᓗ ᑲᓱᖅᑕᐅᓗᓂ ᐃᖃᓗᐃᑦ, ᓄᓇᕗᑦ ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑎᓄᑦ, 
ᐊᒻᒪᓗᑦᑕᐅᖅ ᐱᕙᓪᓕᐊᒍᑎᒋᔭᐅᓂᖓᑕ ᓯᕗᓪᓕᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᓴᖅᖢᑎᑦ 
ᐃᒪᒃᑯᑦ−ᐃᒐᓚᐅᔭᐃᑦ ᐊᕐᕈᔭᐃᑦ ᐃᑭᐊᖅᑭᔾᔪᑏᑦ ᑲᓱᖅᑕᐅᓗᑎᑦ ᒫᓂᑑᕙᒥ ᐊᒻᒪᓗ ᑭᕙᓪᓕᕐᒥᐅᑦ ᓄᓇᓕᖏᑦ.    

ᑕᒪᒃᑯᐊ ᐱᓇᓱᐊᒐᕆᔭᐅᔪᑦ ᑲᓱᖅᑎᑦᑎᓇᓱᐊᕈᑕᐅᕗᑦ ᓇᓕᒧᒌᙱᓗᐊᓕᕐᓂᖏᑦ ᐃᑭᐊᖅᑭᔾᔪᑎᑎᒍᑦ ᑲᓱᖅᓯᒪᓂᖏᑦ 
ᐃᓄᐃᑦ ᓄᓇᖓᖕᓂ ᐊᒻᒪᓗ ᑲᓇᑕᒥ. ᑭᓯᐊᓂᓕ, ᐃᑲᔫᑎᒃᓴᓂᑦ ᓴᓂᕐᕙᐃᓯᒪᔪᖃᙱᒃᑯᓂ ᐊᒻᒪᓗ ᓯᕗᒧᑦ 
ᑕᐅᑐᑦᑐᓂᑦ ᐃᓱᒪᔪᓂᑦ ᑮᓇᐅᔭᓂᑦ ᐊᑐᕋᔭᖅᑐᓂᑦ ᐱᑕᖃᙱᑦᑎᓪᓗᒍ ᖃᕆᑕᐅᔭᓕᕆᓂᕐᒨᖓᔪᓂᑦ, ᐃᓄᐃᑦ 
ᐊᑲᕐᕆᔮᙱᑦᑐᒃᑰᖅᑎᑕᐅᓂᐊᖅᐳᑦ.  

